
Inatsisartut suleriaasianni § 33 naapertorlugu Naalakkersuisut matumuuna aalajangiussassatut 

siunnersuut saqqummiuppaat: 

 

 

Center for Cybersikkerhed (internetikkut isumannaassuseq) pillugu inatsisip Kunngip 

peqqussutaatigut Kalaallit Nunaannut atuutsinneqalernissaanut Inatsisartut 

aalajangiussassaatut siunnersuutaa Kalaallit Nunaanni Namminersorlutik Oqartussanit 

akuerineqassasoq. 

(Ilinniartitaanermut, Kultureqarnermut Ilageeqarnermullu Naalakkersuisoq) 

 

 

1. Peqqussutip imarisaa 

1.1 Siunnersuutip pingaarnertut tunuliaqutaa 

Danskit illersornissaqarfiata isortortumik paasiniaasartuisa - Forsvarets Efterretningstjeneste-

p  nalilerpaa nunami digitalinngorsagaasumi internet-ikkut isumannaallisagaanerup 

ajortumeeriniartoqartarnera tunngaviusumik atugassarisaraa. Tamanna tunuliaqutaralugu 

Naalakkersuisut paasivaat qarasaasiaqarfitsigut ajortumeeriniartoqarsinnaanera Kalaallit 

Nunaannut annertuumik nalorninartortaqartoq. 

 

Canadami Nunavut 2019-imi internetikkut annertuumik akornusiisartunit eqqugaavoq. 

Aamma Georgien taamatut misigisaqarpoq. Qarasaasiaqarnikkut aqqutsisigut pinerlunnianit 

saassussinerusimanersoq imaluunniit naalagaaffiit arlaata qarasaasiaqarnikkut 

akornusiiniartartuiniit suliaanersoq apeqqutaanngilaq. Sunniutaasut kingunerisai assigiipput. 

Pisortat allaffissornikkut ingerlatsinerat unittoortinneqarpoq.  

 

Qallunaat umiarsuaatileqatigiiffiat Mærsk A/S aamma Høreapparatkoncernen Demant  

internet-ikkut akornusiiniartunit aamma siusinnerusukkut eqqugaanikuupput. Tusagassiorfiit 

naapertorlugit oqaatigineqarpoq it-mik aaqqissuussinerminni atortulersuutiminnik 

iluarsaaqqittariaqarneri pineqartut milliard-ilinnut naatsorsugassaasut.  

 

Naalakkersuisut allaffissuaqarfiat 2015-imi qarasaasiat aqqutigalugit saassussinermit 

eqqorneqarpoq. Allaffissornikkut ingerlatsinerup ilarujussua tamatumuuna ullut 14-it 

angullugit eqqugaavoq. Saassussisoqarnerata kingornagut it-mik aaqqissuussinerni 

allagaatinik qarasaasiaqarfimmiittunik toqqortaqartarneq pillugu akornusersimasut 

sukkanerusumik iluarsiivigeqqinnissaat qulakkeerniarlugu qarasaasiatigut atortorissaarutinut 

politikkiusoq allanngortinneqarpoq, qularnaarumallugu paasissutissaatinik 

akornusiisoqarnerisigut sukkanerusumik paasissutissaatit - data – iluarsineqaqqittarnissaat. 

Akornusersimasut sukkanerusumik iluarsiivigeqqinnissaat qulakkeerniarlugu qarasaasiatigut 

atortorissaarutinut politikkimik allannguineq nukittoqutaasutut nammineq erserpoq, tamatuma 

kingornagut it-mik aaqqissuussinitta saassunneqartarnerini. Digitaliusumik ingerlatsinermut 

Aqutsisoqarfiup maanna paasissutissaatit akornuserneqartut immikkoortillugit 

mattussinnaanngorsimavai, it-mik aaqqissuussinerit suli sulisunit atorneqaraluartut.  

 

Issittumik taamalu Kalaallit Nunaannik annertusiartortumik soqutiginnittoqaleriartornera 

ilutigalugu Naalakkersuisut naliliipput qarasaasiaqarnikkut saassussisoqartarnera 

taaneqartartoq cyberangreb it-mik atortulersuutitsinnut annertusiartuinnartoq. 

Illersornissaqarfiup Isortortumik paasiniaasartoqarfianiit nalunaarusiami  ” 

Efterretningsmæssig Risikovurdering 2019” Issittoq siullermeersumik 

nalorninartorsiorfiusinnaasunut nalunaarsuiffimmut ilanngunneqarpoq.  

Nalorninartorsiorfiulersinnaasunut nalilersuinermi allaaserineqarpoq naalagaaffiit 

pissaanilissuit Issittumi pissaaneqarniunnerat. Naalagaaffinnut pissaanilissuarnut 

ataasiakkaanut tunngatillugu sammineqarput taakkua Kalaallit Nunaanni qanoq 

soqutiginninneri, aammalu nunanik allanik sunniiniartarnerminni ileqqulersuutigisartagaat. 

Naalagaaffiup illersornissaqarfiata isortortumik paasiniaasartuisali takussutissaqartinngilaat 

naalagaaffiit pissaanilissuit maannamut Danmark-imik imaluunniit Kalaallit Nunaannik 

sunniiniarsimasinnaaneri.  

 

Danskit 2018-imiit 2023-mut illersornissaq pillugu isumaqatigiissuteqarneranni Danmarkimi 

internetikkut paasissutissiisarnikkullu isumannaallisaaneq 1,4 milliardit koruuninik ilassutitut 

aningaasaliissuteqarnikkut internetikkut paasissutissiisarnikkullu isumannaallisaaneq 

nukittorsassallugu aalajangiunneqarpoq.  

 

 

Center for Cybersikkerhed - Danmarkimi nuna tamakkerlugu qarasaasiatigut 

isumannaallisaasutut oqartussaasutut inissippoq, taavalu naalagaaffiup illersornissaqarfiata 

isortortumik paasiniaasartuinut ilaallutik. Illersornissaqarfik pinngitsaalisaassumik 

ilaatinneqarpoq. Naalagaaffiup iluani oqartussaasut assigiinngitsut pisortallu ingerlatsivii 

qarasaasiaqarnikkut sillimaniarnermut aaqqissuussinermut ilanngussinnaapput.   

 

Inatsit Center for Cybersikkerhed pillugu Kalaallit Nunaannut atuuttussanngortinneqassappat, 

Inatsisartut aamma Naalakkersuisut qitiusumik ingerlatsiviup taassuma internetikkut 

isumannaallisaaneranut aamma ilanngussinnaalissapput. Naalakkersuisut kissaatigaat internet-

ikkut isumannaallisaanermut Naalakkersuisut oqartussaqarfiisa ilanngunneqarnissaat, 

taamaalilluni qarasaasiatigut atortorissaarutitta akornusiiniarnermik siunertaqartunut 

illersorsinnaanissaat angusinnaajumallugu, aammalu paasissutissanik isumannaallisaaneq 

qaffasissoq qulakkeerniarlugu.  

 

Naalakkersuisut naliliipput, maannakkut Internet-imik atuinermi qitiusumik 

isumannaallisaanermik danskit ingerlatsiviata, Center for Cybersikkerhed - internetikkut 

isumannaallisaaneranut ilanngunneq Kalaallit Nunaannut pitsaanerpaamik illersuinermik 

kinguneqassasoq. Qarasaasiatigut atortorissaarutitta Nunavumisut Georgiemisullu 

tamakkiisumik susinnaajunnaarsitaallutik inissisimalernissaannut peratarsinnaaneq 

ilimanarnerpaanngikkaluartoq; kisianni taamaattoqassagaluarpat sunniutissaa angissaqaaq 

kalaallillu inuiaqatigiit sakkortuumik eqqugaassapput, taavalu Nunatta Karsianut 

aningaasartuutissat annertuupilorujussuussapput. Tassunga ataqatigiissinneqassaaq 

internetikkut paasissutissiinermilu isumannaallisaanermut tunngatillugu Kalaallit Nunaanni 

inuit piginnaasaqartut amerlanngitsut najugaqarmata. Taamaattumik Center for 

Cybersikkerhed pillugu inatsisip Kunngip peqqussutaatigut Kalaallit Nunaannut 

atuutsinneqalissasoq Naalakkersuisunit innersuussutigineqarpoq. 

 

Center for Cybersikkerhed-ip suleqatiginissaa qulakkeerniarlugu Naalakkersuisut 

internetikkut paasissutissiisarnikkullu isumannaallisaanermut immikkoortortamik ilaatigut 

paasissutissiinermut attaveqaqatigiinnermilu teknologi-imik atassuteqaatitsinni qaffasissumik 

paasissutissiinermut isumannaallisagaasumik sulissuteqartussamik taavalu pisortat 

ingerlatsineranni internetikkut paasissutissiinikkullu isumannaallisaanerup 

eqqummaariffiginerunissaanik qulakkeerinnittussamik pilersitsiniarput. Kalaallit Nunaannilu 

inuussutissarsiuteqartut ilisimasaat soqutigisaallu internetikkut akornuserniarneqarsinnaaneri 

illersussallugit immikkoortortamit akisussaaffigineqassaaq.  

 

Naalakkersuisunit aalajangiussassatut taama ittumik siunnersuuteqarnikkut kalaallini 

inuiaqatigiinni internetikkut paasissutissiisarnikkullu isumannaallisaanerup 

eqqummaariffiginerulernissaa qaffasissuunissaalu anguneqarumavoq. 

 

Digitaliseeriinermut periusissiaq 2018-imiit 2020-mut Sillimaniarneq aamma inuttut 

namminerisamik inuuneq pillugu qulequtaq 2-p atulersinnissaanik siunertaqarpoq. Tassani 

aalajangersarneqassaaq, paasissutissiisarnermut attaveqaqatigiinnermullu teknologi-imik 

atassuteqaatini paasissutissiinermut isumannaallisaanerup qaffasissup taavalu suliap 

isumaginissaanut internetikkut paasissutissiinikkullu isumannaallisaanerup 

qulakkeernissaanut suliniutip nukittorsarnissaanut tunngaviusumik inatsisissamik 

pilersitsinissaq. 

 

1.2 Inatsisip piareersarnerani pingaarnertut sammiviit 

Naalakkersuisut danskit illersornissamut ministeriaqarfiat aamma  Center for Cybersikkerhed 

suleqatigisimavaat peqqussutissatut siunnersuutip ilusilersorneqarnerani, tamatumunngalu 

atatillugu teknikkimut periarfissanut tunngatillugu Naalakkersuisut oqartussatut Center for 

Cybersikkerhed-ip internetikkut isumannaallisaaneranut ilanngunneqarsinnaanerannut. .  

 

Unammilligassallu ilagisimavaat Naalakkersuisut allaffissuanni ataatsimoorussanik 

amerlasuunillu it-mik aaqqissuussinernik peqarnera. Taamaasillunilu uagut it-mik 

aaqqissuussinitta danskit atortulersuusersoriaasianniit allaanerungaatsiarluni, danskit 

immikkoortukkaartunik it-mik atortulersuusersugaasarmata.  

Qarasaasiaqarnikkut ataatsimoorussamik aaqqissuussaanermik atugaqarnikkut 

kingunerissavaa Naalakkersuisut oqartussaaffeqarfii tamarmik internetikkut 

isumannaallisaanermut ilaatinneqarnissaat. Qarasaasiatigut ataatsimoorussamik 

atortorissaaruteqarnermi unamminartut teknikkimut tunngasuunngillat, uanili inunnut 

paasissutissanik suliaqarnermut tunngasuunerullutik. 

 

Center for Cybersikkerhed–ip data-t ataatsimoortitat imaluunniit data-t uninngasuutit 

misissoqqissaarnerinut atatillugu programminik akornusiisinnaasunik siumuigunik 

imaluunniit naatsorsuutiginngisaminnik atuisoqassagaluarpat, nalinginnaasumik 

najoqqutarisaat malillugu atuinermut imaluunniit data-t ataatsimoortitat pillugit paasissutissat 

atuinermut nalunaarummut imaluunniit paasissutissanut ataatsimoortitanut akisussaasumut 

oqartussaasumut paasissutissiissutigineqartassapput. 

 

Uagutsinnut tunngatillugu programminik akornusiisinnaasunik imaluunniit 

naatsorsuutaanngitsumik atuinermik paasissutissiineq paasissutissanut akisussaasumut 

oqartussamut nassiussisoqassaaq. Qarasaasiaqarnikkut ataatsimoorussamik atortorissaarutivut 

arlaqarmata najoqqutassiaq una periuserineqartoq atorneqassappat pitsaanerpaatillugu 

nalorninartorsiornernut sukkanerusumik qisuariarsinnaaneq pisinnaalluni. Ajornerpaamilli 

pisoqartillugu aarlerinaateqarsinnaavoq nalunaarutip Digitalimik Sullissinermut 

Aqutsisoqarfimmut ingerlatseqqinneqanngitsoorsinnaanera, taanna akisussaasuummat 

atortulersuutit - systemit – ataatsimoortut aaqqissuussaanerinut, aningaasaqarnermut it-mi 

atortulersuutit eqqaassanngikkaanni.   

 

Digitaalimik Sullissinermut Aqutsisoqarfik immikkoortortatut internettikkut 

paasissutissiinikkullu isumannaallisaanermik akisussaasuussaaq, pisarialinnik piaartumik 

aalajangiisoqartussaatillugu, Internet-imik atuinermi qitiusumik isumannaallisaanermik 

danskit ingerlatsiviata tulliuttuni Center for Cybersikkerhed-imit nalunaarutisisoqarpat 

qarasaasiaqarnermut atortorissaarutitta illersornissaannik. 

 

Isumannaallisaanermi pisumut atatillugu inuit paasissutissaannik suliarinninneq 

iluarsiissutissaqarfiginiarlugu Naalakkersuisut internetikkut paasissutissiinikkullu 

isumannaallisaanermik immikkoortortamik immikkut ittumik pilersitsiniarput. 

Isumannaallisaanermi pisumut atatillugu inunnik paasissutissat suulluunniit suliarineqarnerini 

suliarinissaannut immikkoortortamut pisinnaatitsissummik tunniussisoqassaaq. Pisup 

ajoqusernartuata sunniutaa killilersorniarlugu aamma inunnik paasissutissat allat 

eqqarsaatigalugit isumannaallisaanermi pisut sukkasuumik iliuuseqarfiginissaannut inuit 

paasissutissaat suliarineqassappata inummut pineqartumut paasissutissat 

eqqarsaatigineqassapputtaaq. Immikkoortortap tulliuttuni data-nut akisussaasumut 

oqartussaasumut isumannaallisaanermi pisoq pillugu piaartumik nalunaarutigissavaa, aamma 

imaassinnaagami pisoq Qarasaasiaqarnikkut sulianut Nakkutilliisoqarfimmut - Datatilsyn-

imut nalunaarutigisariaqartoq, ilaatigut pisumut allanullu akornusiisinnaanerata 

killilersimaarnissaanut qanoq iliortoqarsimanersoq paasissutissiissutigineqarlunittaaq. 

 

2. Siunnersuummi immikkoortut pingaarnerit 

a) Malittarisassat atuuttut 

Suliassaqarfik una pineqartoq pillugu siusinnerusukkut inatsisiliortoqarnikuunngilaq. 

Siunnersuummi immikkoortut pineqartut nalinginnaasumik Kalaallit Nunaanni 

eqqartuussiveqarnermut aamma inunnut paasissutissat pillugit nalunaarummi 

iluarsiissutigineqartaraluarput. 

Pissutsit tamakku ataani allaaserineqarput. 

 

Center for Cybersikkerhed-ip internetikkut isumannaallisaanera 

Malittarisassaqalernissaa Naalakkersuisunit pisariaqarsorineqarpoq. Malittarisassaqarnikkut 

aqutsinissamut oqimaalutaasinnaasumik, aammali innuttaasut inunnut paasissutissaannik 

illersuisinnaasumik. Firewall-it aamma antivirusprogrammit kisiisa atorlugit innuttaasut 

inunnut paasissutissaat qarasaasiaqarnermi atortorissaarutitsinniittut 

illersorneqarsinnaanngillat. Antivirusprogrammeqaraanni virusimik akiuiniarneq 

aallartisinnagu virusi takkuttoq aatsaat paasiniaqqaarneqartarami sorpiaanersoq. 

Qarasaasiaqarnikkut atortorissaarutivut susassaqanngitsunit iserfigalugit ajoqusersorneqarpata 

– hacker-neqarpata -  illersorneqarsinnaanngillat, pissutigalugu teknikkikkut 

aaqqissuussaanikkullu amerlasuutigut qarasaasiat isumannaallisagaaneq ajormata. 

Teknikkimut tunngasortai eqqaaneqassappata qarasaasiaqarnikkut atortorissaarutit 

hardwarellu nutaanngilineri peqqutaasarput taavalu aaqqissuussaanermut tunngasortai 

eqqaaneqassappata inuit kukkuneri matumani pineqartarmata. 

Hackerisoqartillugu aseruiniarneq siunertarineqarsinnaasarpoq, aammali paasissutissanik 

arsaartuineq siunertarineqarsinnaasarpoq, taamaattumik naalagaaffimmit taamatut suliaqartut 

amerlasuutigut tamanna anguniarneqartarpoq. 

 

CFCS-ip internetikkut isumannaallisagaaneranut ilanngunnermi internetikkut 

attaveqaqatigiinnitta nalinginnaasumik qanoq innerata assitaanik pilersitsisoqassaaq. 

Taamaattoqarneratigut paasissutissat qarasaasiaqarnikkut atortorissaarutitsinnit 

aaniarneqaraluarnersut nassiunniarneqaraluarnersulluunniit paasiniarneqarsinnaalluni. Uagut 

virusimit siullertut eqqugaassagaluarutta atortorissaarummut ajoqusiiniarnernik allallu 

ajoquserniarneqarnerinik killilersuiniarnermut ilaatinneqassaagut. 

 

Nalunaarutitut isertuussami akuliunneq 

Data-t ingerlaarnerinut takussutissat taakkuupput internetikkut attaveqaateqarnermi 

nuussinermut atatillugu elektronikkikkut suliarineqartartut. Paasissutissat tigusisussamut 

nalunaarutitut apuussinnaaniassammata pisariaqarput. Tassaapput assersuutigalugu email-

adressit, nittartakkat aamma ip-adressit. 

Attaveqaqatigiinnermi imarisaasut data-nik ataatsimoortitani imarisaapput. Email-imi imarisat 

imaluunniit paasissutissat nittartakkamiittut. 

Data-t ingerlaarnerinut takussutissat aamma data-t ataatsimoortitat malwareqarnersut 

misissuiffigeqqissaarniarlugit CFCA-imit katersorneqartarput. CFCS-ip suliarinninnera 

isumannaallisaanermut tunngasunik paasiniaaqqissaarnissamut taamaallaat siunertaqarpoq, 

isumannaallisaanermullu tunngatillugu teknikkikkut paasissutissanik pissarsiniarnermut 

siunertaqarluni. Assersuutigalugu fil-ip iluani viruseqarnersoq misissuiffigeqqissaarlugu. 

 

Naalakkersuisut CFCS-ip isumannaallisaaneranut ilannguppata data-t ingerlaarnerinut 

takussutissat, data-t ataatsimoortitat aamma data-t uninngasuutit suliarineqarsinnaasut 

Naalakkersuisunit pisinnaatitsissummik tunniussisoqassaaq. Tamanna ima kinguneqassaaq, 

innuttaasut elektronikkikkut allakkat Naalakkersuisut allaffeqarfianut nassiussaat CFCS-imit 

nalunaarutit malware-qarpata nalunaarutit suliarineqarsinnaapput. Aamma taamaappoq 

Naalakkersuisut allaffeqarfiani sulisut qarasaasiaqarnikkut atortorissaarutit atorlugit 

nalunaarutinik namminneq atugassaminnik nassiussillutillu tigusiniartut.  

 

Ataasiakkaanut tunngatillugu missingersuussineq tamakkiisumut inuiaqatigiinnullu 

tunngatillugu eqqarsaatiginninnissaq Naalakkersuisunit pisariaqarsorineqarpoq. 

Isumannaallisaanermi pisunut akornusiiniartunut inunnut paasissutissat tamaasa 

illersussallugit pingaaruteqarluinnarpoq. 

 

Peqqussutissatut siunnersuut naapertorlugu CFCS-ip inunnut paasissutissat suliarinissaanut 

isersinnaassuseqarneq killilersimaarpaa. Paasissutissiinermut isumannaallisaaneq qaffasissup 

qulakkeernissaa siunertaasariaqarpoq. 

 

Eqqartuussutip inernera tunngavigalugu paasissutissanik tunniussinissamut peqqussut 

(saqqummiussaq) 

Isumannaallisaanikkut pisoq pillagaanissamut iliuuseqarnerusinnaavoq imaluunnit taama 

iliuuseqariarneq. Politiit piumasaqaateqarnerisa kingorna Kalaallit Nunaanni 

pinerluttulerinermi inatsimmi § 184 naapertorlugu eqqartuussiviup pillagaanermik 

kinguneqarsinnaasumik unioqqutitsinerup misissuiffigineranut atatillugu inuk pasisaanngitsoq 

qimagutitissinnaavaa imaluunniit paasissutissat inuup tigummisai tunniuteqqusinnaallugit. 

 

Aalajangiussassatut siunnersuummi Kalaallit Nunaanni Eqqartuussivimmi eqqartuussutip 

inernerani pisinnaatitaaffik CFCS-imit nammineq pisinnaatitaaffigineqalissaaq. 

Paasissutissanik tunniussinissamut peqqussut pillugu aalajangersagaq naapertorlugu kina 

piffissami tassani ip-adressimik imaluunniit emailkontomik atuisuusimanersoq pillugu 

paasissutissiisoqarsinnaavoq. Isumannaallisaanermi pisut pinerluuteqarniarnermik 

misissuiffigineqartussat pillugit CFCS-imit politiit suleqatigineqarput paasissutissanillu 

paarlaasseqatigiittarlutik. 

Isumannaallisaanermi pisut killilersimaarnissaannut CFCS-ip siunertarigamiuttaaq pisup 

qanoq ittuussusaa pasitsaassallu qanoq sakkortutiginera naliliiffiginiarlugu CFCS-ip 

paasissutissanik tunniussinissamut peqqussutip sunniutaa atorluassappat pingajuattut 

inissisimasoq suleqataassasoq pisariaqartinneqarpoq. Matumani internetikkut 

ajortumeerineqarnermik eqqugaasup qarasaasiatigut atortorissaarutaata ajortumik pineqarneri 

pillugit nalunaarfiginissaa ilanngullugu. 

 

Inunnut paasissutissat pillugit nalunaarummut pissutsit 

Inunnut paasissutissat pillugit nalunaarummi § 2, imm. 10 naapertorlugu inunnut 

paasissutissat suliarinerinut inatsimmi aalajangersakkat politiinut taavalu naalagaaffiup 

isertortumik paasiniaasartuinut atuutinngilaq. 

 

Aalajangiussassatut siunnersuut naapertorlugu inunnut paasissutissat pillugit nalunaarummi 

tunngaviit qitiusut Center for Cybersikkerhed-imut sapinngisamik atuutissasut 

aalajangersarneqarput.  

 

Inunnut paasissutissanik katersisinnaatitaaneq paasissutissanik tunniussanut 

piviusorsiortumillu siunertaqartumik atorneqassaaq kingusinnerusukkullu 

naapertuutinngitsumik siunertaqartumut atoqqusaanatik. 

 

Inunnut paasissutissat nalinginnaasut inunnut paasissutissanut nalunaarut malillugu 

assingusunik tunngaviusut malillugit suliarineqarsinnaapput.  

 

Paasissutissat mianernartut, matumani peqqissutsimut paasissutissat aamma 

kinguaassiornermut paasissutissat inunnut paasissutissanut nalunaarut malillugu 

piumasaqaataasut assingi taamaallaat naapertorlugit suliareqqusaapput. Aamma paasissutissat 

mianernartut immikkut pisassat pisariaqavinngippat assinganik pineqassapput. 

 

Inuk najuuttoq imaluunniit inatsisileritooq paasissutissanut namminermut tunngasunut CFCS-

ip katersugaanut takunnissinnaatitaanngilaq, kisianni Naalagaaffiup isertortumik 

paasiniaasartuilu Nakkutilliisoqarfimmut naammagittaalliuteqarsinnaalluni. 

Naammagittaalliuutit taama ittut isumagineqarnissaannut Nakkutilliisoqarfik immikkut 

takunnissinnaatitaasuuvoq. Pineqartoq pillugu paasissutissat pissusissamisuunngitsumik 

suliarineqarnersut Nakkutilliisoqarfiup CFCS misissueqqusinnaavaa. 

Pissusissamisoortuunissaa Nakkutilliisoqarfiup qulakkeertussaavaa. Taamaattoqartillugulu 

pineqartoq Nakkutilliisoqarfimmit nalunaarfigineqassaaq. 

 

b) Siunnersuut 

§ 1-imi aalajangersarneqarpoq Center for Cybersikkerhed-ip suliassaraa annertuumik 

ikorfartussallugu isumannaallisaanermut paasissutissiinermut aamma attaveqaqatigiinnermut 

atortorissaarutit isumannaatsuunissaat, atortut tamakkua inuiaqatigiinnut pingaaruteqarmata 

pinngitsoorneqarsinnaanatillu. Anguniakkap matuma Kalaallit Nunaanni angunissaanut. 

Paasissutissiinermut aamma attaveqaqatigiinnermut atortorissaarutit CFCS suleqatigissavaa. 

 

§ 2-mi taaguutit nassuiarneqarput isumannaallisaanermi qanoq pisoq, data-t ataatsimoortitat, 

data-t ingerlaarnerinut takussutissat, Data-t uninngasuutit, malware, paasissutissat inunnut 

tunngasut aamma suliarinninneq. 

 

§ 3-mi CFCS-ip attaveqaqatigiinnermi isumannaatsuunissaa aalajangersarneqarpoq. 

Suliassarineqarpoq Illersornissamut ministereqarfiup pisortaqarfinni suliffeqarfinnilu ilaasuni 

nassaarnissaq, misissuinissaq aamma ikiuunnissaq pisuni isumannaatsuunissamut tunngasuni.  

 

§§ 4 – 6 c nalunaarutitut isertuussami akuliunnermut tunngasuuvoq. 

 

§ 4-mi aalajangersarneqarpoq CFCS-ip isumannaatsumik attaveqaqatigiinnermik 

kiffartuussinermini eqqartuussivimmiit akuerineqaqqaarani data-t ingerlaarnerinut 

takussutissat, data-t ataatsimoortitat aamma data-t uninngasuutit pisortaqarfinni 

suliffeqarfinnilu ilaasuni pigineqartut suliarisinnaavai siunertaralugu inuiaqatigiinni 

isumannaatsumik attaveqaqatigiinnermik kiffartuussinissaq. 

 

§ 5-imi aalajangersarneqarpoq CFCS-ip isumannaatsumik kiffartuussinerminut atatillugu 

eqqartuussivimmiit akuerineqaqqaarani, data-t uninngasuutit kiffartuussinermut 

attaveqanngitsut suliarisinnaavai pisortaqarfinninngaanneersut imaluunniit 

suliffeqarfinninngaanneersut. Pisortaqarfik imaluunniit suliffeqarfik CFCS-imut nammineq 

ikiorneqarnissamik noqqaassuteqassaaq. Suliarinninneq inuiaqatigiinnut isumannaatsumik 

attaveqaqatigiinnermik qaffasissumik kiffartuussinermut naapertuuttuunissaa 

piumasaqaatitaqarpoq. 

 

§ 6-imi aalajangersarneqarpoq CFCS-ip isumaqatigiissuteqarfeqareernermigut pisortaqarfinni 

imaluunniit suliffeqarfinni isumannaassutsimut navialisitsisumik pisumik 

pasitsaassaqarnermigut eqqartuussivik aqqutigeqqaarnagu mattussisinnaavoq, 

allannguisinnaavoq imaluunniit data-t ingerlaarnerinut takussutissat aamma data-t 

ataatsimoortitat allatigut ingerlatissinnaavai. Isumannaassutsimut navialisitsisumik pisumik 

pasitsaassaqarnermigut isumannaatsumik attaveqaqatigiinnermik kiffartuussisup pisortaqarfik 

imaluunniit suliffeqarfik isumaqatigiissuteqarfigeriarlugu data-t uninngasuutit piiarsinnaavai 

isumannaassutsimut navialisitsisut. 

 

§ 6 a-mi aalajangersarneqarpoq pisortaqarfimmit imaluunniit suliffeqarfimmit 

noqqaassutigineqarsimappat isumannaatsumik attaveqaqatigiinnermik kiffartuussinermi 

pisortaqarfiit imaluunniit suliffeqarfiit siunnersornissaat eqqarsaatigalugu CFCS teknikkikkut 

isumannaallisaaniarluni misissuisinnaavoq. Noqqaassuteqarneq ima kinguneqarsinnaavoq 

CFCS eqqartuussivimmiit akuerineqaqqaarani pisortaqarfiit aamma suliffeqarfiit data-t 

ingerlaarnerinut takussutissaataat, data-t ataatsimoortitaat aamma data-t uninngasuutaat 

suliarisinnaavaat. Tamatuma saniatigut pisortaqarfiit imaluunniit suliffeqarfiit data-taat 

suliarisinnaavaat pineqartut sulisuinit aamma innuttaasunit aaneqarsinnaasut aamma 

pinaveersaartitsilluni suliniutinik aallartitsisinnaavoq suliffeqarfinni pisortaqarfinnilu, aamma 

taakkua immikkoortortaqarfiini, sulisunut aalajangersimasunut tunngatillugu. 

 

§ 6 b-mi aalajangersarneqarpoq saassussisut periaasiinik aamma atortuinik 

ilisimasaqarnerulerumalluni CFCS piviusuusaartitsilluni saassunneqarsinnaasunik 

ikkussisinnaavoq, ikkussinerit taamaattut nalilerneqarpata inuiaqatigiinni qaffasissumik 

isumannaassusilimmik attaveqaqatigiinnermik kiffartuussinermut iluaqutaasinnaasut. 

 

§ 6 c-mi aalajangersarneqarpoq isumannaatsumik attaveqaqatigiinnermik kiffartuussinermi 

navialisitsisinnaasumik pisoqarpat taava CFCS pinngitsoortitsiniarluni, unitsitsiniarluni 

imaluunniit killiliiniarluni iliuuseqarsinnaavoq domæne-t atiinik atuinikkut imaluunniit 

assingusunik atuinikkut, saassussisuusumit atorneqartunik imaluunniit atorneqarsimasunik, 

aatsaalli taakkua nalunaarsorneqarsinnaagaangata. 

 

§§ 7-imiit 7 d-mut saqqummiussamut tunngasuuvoq. 

 

§ 7-imi aalajangersarneqarpoq isumannaatsumik attaveqaqatigiinnermut kiffartuussinermi 

navialisitsisinnaasut pillugit qulaajaasinnaaneq pillugu inatsisitigut pisinnaatitaasumut 

imaluunniit inummut peqqussuteqartoqarsinnaavoq takutitsinissamut imaluunniit 

paasissutissanik tunniussinissamut e-mail konto-mik, ip-adresse-mik imaluunniit domæne-

mik atuisoq pillugu, paasissutissanut tunngatillugu inuk pineqartoq atuisuusutut 

paasineqarpat. 

 

§ 7 a-mi aalajangersarneqarpoq, § 7 naapertorlugu saqqummiussinissamik peqqussut Kalaallit 

Nunaanni Eqqartuussivimmiit aalajangerneqassaaq Center for Cybersikkerhed-ip 

piumasaqarnera malillugu. Eqqartuussinerit matoqqasumik ingerlanneqassapput. 

 

§ 7 b-mi aalajangersarneqarpoq, eqqartuussivik saqqummiusseqqusilluni 

aalajangiinnginnermini, inuk paasissutissanik pigisaqartup oqaaseqarnissaanut 

periarfissiissaaq. Eqqartuussiviup imaluunniit CFCS-ip inuk paasissutissanik tigummisoq 

nipangiussisussaatitaanissaanut peqqusinnaavaa.  

 

§ 7 c-mi aalajangersarneqarpoq, qulliunerusunut ingerlatitseqqinnissamut periarfissat aamma 

atuupput. 

 

§ 7 d-mi aalajangersarneqarpoq, eqqartuussivimmi aalajangiilluni inerniliineq 

eqquutsinneqassasoq CFCS-imit akisussaaffigineqartoq. 

§ 8-mi aalajangersarneqarpoq, CFCS-ip suliaqartarnera pisortat ingerlatsinerat pillugu 

paasitinneqarsinnaatitaaneq pillugu danskit inatsisaanni ilaatinneqanngilaq, aammattaaq 

danskit ingerlatsinermut inatsisaata ilarujussuani (Kap. 4-6) kiisalu danskit data-nik 

illersuinermut inatsisaannut matumani data-nik illersuinermut peqqussut ilanngullugu.  

 

§ 8 a-mi aalajangersarneqarpoq, paasissutissat, inatsimmi uani pineqartut, toqqorsivimmut 

nuunneqarsinnaapput danskit allagaateqarnermut inatsisaata malittarisassai malillugit. 

 

§ 8 b-mi aalajangersarneqarpoq, pisortaqarfiit aamma suliffeqarfiit CFCS-imik 

suleqateqarnerat killilersugaanngilaq nipangiussisussaatitaaneq pillugu inatsisitigut 

aalajangersakkatigut imaluunniit inatsisitigut tunngavilimmik. Illersornissamut ministeri 

malittarisassanik aalajangersaasinnaavoq. 

 

§§ 9-miit 14-imut inunnut paasissutissat pillugit nalunaarummut pingaarnertut imarisai §§ 5-

imiit 8-mut inunnut paasissutissani suliarinissaannut malittarisassat assigivai.  

 

§ 15-imi aalajangersarneqarpoq, CFCS automatiseerikkamik data-t ingerlaarnerinut 

takussutissat, data-t ataatsimoortitat aamma data-t uninngasuutit imaluunniit malware pillugit 

misissueqqissaarsinnaavoq §§ 4-miit 6 c-mut taaneqartunik. Data-t 

automatiseerigaanngitsumik misissueqqissaarneqartut taamaallaat killilikkamik pisinnaapput. 

 

§ 16-imi aalajangersarneqarpoq, CFCS-ip data-t ingerlaarnerinut takussutissat, data-t 

ataatsimoortitat aamma data-t uninngasuutit ingerlateqqinneqarsinnaapput uunga 

1) Politiinut 

2) Pisortaqarfimmut, suliffeqarfimmut imaluunniit innuttaasumut data-nut pineqartunut 

aallaaveqartumik attuumassuteqartunut. 

3) Pisortaqarfiit, elektroniskiusumik attaveqaqatigiinnermut kiffartuussiviit tamanut 

ammasut aamma – kiffartuussiviit aamma attaveqaqatigiinnermik kiffartuussiviit allat 

aamma pisortaqarfiit suliffeqarfiillu Center for Cybersikkerhed-ip kalerrisaarutinik 

nassiussineranut atatillugu, tunngavilimmik isumannaallisaanermut tunngatillugu 

pasitsaassisoqarsimappat. 

 

Ingerlatitseqqiinermut piumasaqaatit attuumassuteqartut assigiinngitsuupput, matumani data-t 

ingerlaartinneqartut, data-t ataatsimoortitat, data-t uninngasuutit imaluunniit malware 

apeqqutaaginnarlutik. 

 

§ 17-imi aalajangersarneqarpoq, suliarinninnermut siunertaq anguneqarpat data-t 

piiarneqassapput. Taamaattoq CFCS-imit data-t toqqortaatigineqarsinnaapput 

sivisunerpaamik  

a) Ukiuni 5-ini, data-t isumannaallisaanikkut pasitsaassisoqarneranut tunngassuteqartut, 

b) Ukiuni 3-ni, isumannaallisaanikkut pasitsaassisoqarneranut tunngassuteqanngitsut, 

kisiannili pisortaqarfinneersut, annerusumik immikkut ittumik nunanut allanut-, 

sillimaniarnermut- aammalu illersornissamut politikkikkut tunngassuteqartut imaluunniit 

c) Qaammatini 13-ini data-t allat isumannaallisaanikkut pasitsaassisoqarneranut 

tunngassuteqanngitsut. 

d) Data-t § 16 malillugu ingerlateqqinneqarsimasut nungutinneqassanngillat. 

 

§ 17 a-mi aalajangersarneqarpoq, § 6 b malillugu pisuusaartitsilluni saassunneqartussatut 

data-nut toqqortanut imaluunniit § 6 c-mi ilagitinneqartutut aaqqissugaanikkut tiguneqartunut, 

CFCS-ip data-t pineqartut annertunerusumik nalilersugassanngorlugit tigunngippagit, taakku 

pineqartut piaarnerpaamik piiarneqassapput. CFCS-ip data-t pineqartut annertunerusumik 

nalilersugassanngorlugit tiguppagit, taava piiaaneq § 17-imi malittarisassat malillugit pissaaq. 

 

§ 18-imi aalajangersarneqarpoq, CFCS teknikkut aamma aaqqissuussaanermut tunngatillugu 

kinguneqaatissanik naleqquttunik aaqqissuussissaaq, paasissutissanik piaarinikkut imaluunniit 

unioqqutitsinikkut piiaanissamut, tammartitsinissamut imaluunniit ajortumeerinissamut, 

aamma pinngitsoortinniarlugit, susassaqanngitsut ilisimasaqalernissaat, data-t 

atornerlunneqarnissaat imaluunniit inatsisit unioqqutillugit suliarineqarnissaat. 

Aalajangersagaq inunnut paasissutissanut nalunaarummi § 41, imm. 3-mut assinguvoq. 

 

§ 19 – 24 aalajangersarneqarpoq CFCS eqqarsaatigalugu Politiit isertortumik 

paasiniaasartuisa pisussaaffiinik pisinnaatitaaffiinillu nakkutilliineq.  

 

§ 24 Kalaallit Nunaannut atuutsinneqalissanngilaq. § 24 naapertorlugu Politiit isertortumik 

paasiniaasartuisa Nakkutilliivigineqarnerinik pillugu ukiumoortumik Illersornissamut 

minister-imut nassuiaasiortassaaq, nassuiaasiarineqartorlu tamanut saqqummiunneqarluni.  

 

Nassuiaasiarineqartartoq tamanut saqqummiunneqartarmat CFCS-ip suliaasa 

misissuataarnissaannut Inatsisartut aamma Naalakkersuisut periarfissaqarput, matumani § 20 

malillugu Nakkutilliisoqarfimmut naammagittaalliuteqarnissaq ilanngullugu imaluunniit 

Naalagaaffeqatigiinnermi qulakkeerneqartut allat periarfissat atorneqarsinnaapput. 

 

 

3. Pisortanut aningaasatigut allaffissornikkullu kingunerisassai 

Internetikkut isumannaallisagaanerup ajortoortinniarneqarsinnaanera qaffasissoq pisortat 

allaffeqarfiini tunngaviusumik atugassarititaasuummat internetikkut isumannaallisagaanerup 

ajortoortinniarneqarsinnaanera pimoorunneqarnissaa pisariaqarluinnarpoq. Suliassaq 

eqqarsaatigalugu aningaasatigut sulisutigullu tunngasut atorneqartussaapput. 

 

Suliassaq naammassiuminarsarniarlugu qitiusumik internetikkut paasissutissiinikkullu 

isumannaallisaanissaq pilersinneqassasoq Naalakkersuisunit anguniarneqarpoq. 

Immikkoortortaqarfiup politikkinik aalajangersaanissaq taavalu internetikkut 

paasissutissiinikkullu isumannaallisaanermi malittarisassat kiisalu Naalakkersuisut 

allaffeqarfiini malinneqarnissaannut nakkutilliinissamut piginnaatitaassaaq. Tamatuma 

saniatigut isumannaallisaanermut atatillugu inunnut paasissutissanik suliarinninnissamut 

immikkoortortaqarfik piginnaatitaassaaq.  

 

Internetikkut paasissutissiinikkullu isumannaallisaaneq pillugu innuttaasunut 

suliffeqarfinnullu paasissutissiisarnissaq immikkoortortaqarfimmut suliassaq 

pingaaruteqartuuvoq. Innuttaasut suliffeqarfiillu internetikkut ajortumeeriniarnernut 

illersornissaq eqqarsaatigalugu piginnaasami ineriartortinnissaat maanna 

pingaaruteqarluinnarpoq siunissamilu suli pingaaruteqarluinnartuunerussalluni. Kalaallit 

inuiaqatigiinnut aalajangiisuulluinnarsinnaasoq tassaavoq, innuttaasut internetikkut 

ajortumeerniarneqarnermik aserorsaataasumik inuiaqatigiit eqqugaasinnaanerat. 

 

Suliassat tamarmik Center for Cybersikkerhed-i suleqatigalugu suliarineqartassapput.  

 

Immikkoortortaqarfiup ingerlanneqarneranut ukiumut aningaasartuutit 5 mio. kr.-iussapput. 

 

4. Inuussutissarsiuteqartunut aningaasatigut allaffissornikkullu kingunerisassai 

Inuussutissarsiuteqartut internetikkut isumannaatsuunissaq aserorsaataasinnaasumillu 

internetikkut ajortumeerniarneqarneq maannamiit eqqummaariffiginerulertariaqarpaat.  

 

Siunnersuutip matuma atorneratigut inuussutissarsiuteqartut internetikkut 

isumannaatsuunermut aningaasartuutissaat ikilineqarsinnaasut naatsorsuutigineqarpoq, 

pissutigalugu internetikkut paasissutissiinikkullu immikkoortortaqarfik suliffeqarfiit 

akornanniittuusussaagami taavalu ilisimalikkat internetikkut isumannaatsuuneq pillugu Center 

for Cybersikkerhed-imit pilersinneqarluni. 

 

Internetikkut paasissutissiinikkullu isumannaallisaanermut immikkoortortaqarfik suliamik 

matuminnga ataqatigiissaarisuussaaq. 

 

5. Avatangiisinut, pinngortitamut innuttaasullu peqqissusaannut kingunerisassai 

Avatangiisinut, pinngortitamut inuillu peqqissusaannut kinguneqassanngilaq. 

 

6. Innutaasunut kingunerisassai 

Innuttaasut inuussutissarsiuteqartutulli internetikkut atuinermi ajortumeeriniartut annerusumik 

eqqummaariffiginerulertariaqarpaat. Namminneq qarasaasiatut atortorissaarutiminni 

paasissutissat illersornissaat taavalu attaveqaqatigiinnerminni ajortumeeriniarniartunut 

illersornissaq eqqarsaatigalugu. 

Internetikkut paasissutissiinikkullu isumannaallisaanermut immikkoortortaqarfik innuttaasut 

ataasiakkaat imminnut qanoq illersorsinnaanersut pillugit paasissutisseeqataassaaq. 

 

7. Annertuumik kingunerisassaasinnaasut allat 

Allanik soqanngilaq. 

 

8. Pisortaqarfinnut kattuffinnullu tusarniaaneq 

Siunnersuut piffissami 15. januaari 2020-miit 12. februaari 2020-mut tamanut 

tusarniaassutitigut tusarniaassutigineqarpoq kiisalu tusarniaaffigisassanut toqqaannartumik 

tusarniaassutigineqarluni makkununnga: 

Avaanata Kommunia 
 

Kommune Kujalleq 
 

Kommune Qeqertalik 
 

Kommuneqarfik Sermersooq 
 

Qeqqata Kommunia 
 

 

 

Naalakkersuisut Siulittaasuata 

Naalakkersuisoqarfia 

Formandens Departement 

Pinngortitamut Avatangiisinullu 

Naalakkersuisoqarfik 

Departementet for Miljø og Natur 

Aningaasaqarnermut 

Naalakkersuisoqarfik 

Departementet for Finanser 

Aatsitassanut Naalakkersuisoqarfik Departement for Råstoffer 

Ineqarnermut 

Attaveqaqatigiinnermullu 

Naalakkersuisoqarfik 

Departementet for Boliger og 

Infrastruktur 

Ilinniartitaanermut, 

Kultureqarnermut Ilageeqarnermullu 

Naalakkersuisoqarfik 

Departementet for Uddannelse, 

Kirke, Kultur og Ligestilling 

Nunanut Allanut 

Naalakkersuisoqarfik 

Departementet for 

Udenrigsanliggender 

Aalisarnermut Piniarnermut 

Nunalerinermullu 

Naalakkersuisoqarfik 

Departementet for Fiskeri, Fangst og 

Landbrug 

Peqqissutsimut Naalakkersuisoqarfik Departementet for Sundhed 

Isumaginninnermut, Inatsisinillu 

Atuutsitsinermut 

Naalakkersuisoqarfik 

Departementet for Sociale 

Anliggende og Justitsområdet 

Inuussutissarsiornermut, 

Nukissiuuteqarnermut 

Ilisimatusarnermullu 

Naalakkersuisoqarfik 

Departementet for Erhverv, Energi, 

Forskning og Arbejdsmarked 

Nunatsinni Nakorsaaneqarfik Landslægeembedet 

 

 

Biskop-ip allaffeqarfia  

Kalaallit Nunaanni politiit   

 

 
Grønlands Politi 

Inuit Pisinnaatitaaffiinut Kalaallit 

Nunaata Siunnersuisoqatigiivi 

Grønlands Råd for 

Menneskerettigheder 

Kalaallit Nunaanni 

Naligiissitaanissamut 

Siunnersuisoqatigiit 

Ligestillingsrådet i Grønland 

MIO – Meeqqat Inuusuttullu 

Oqaloqatigiinnittarfiat 

MIO – Børnerettighedsinstitutionen 

Datatilsynet 
 

Institut for Menneskerettigheder 
 

Tilioq Handicaptalsmand 

Nukissiorfiit 
 

Mittarfeqarfiit 
 

 

 

Sulisitsisut Grønlands Erhverv 

Sulinermik Inuussutissarsiuteqartut 

Kattuffiat SIK 

 

Nunatsinni Advokatit Grønlandske Advokater 

Peqqissaasut Kattufiat Grønlands Sygeplejerskeorganisation 

Atorfillit Kattuffiat, AK AK 

Ilinniartitsisut Meeqqat 

Atuarfianneersut Kattuffiat, IMAK.  

IMAK 

NUSUKA 
 

Ilinniagartuut ASG Akademikernes Sammenslutning i 

Grønland ASG 
  

Tele-Post 
 

GrønlandsBANKEN 
 

Banknordic 
 

Royal Artic Line 
 

Air greenland 
 

Kalaallit Airports 

9. Tusarniummut akissuteqaat 

Tusarniummut akissuteqaatit qulingiluat tiguneqarput. 

Kalaallit Nunaannut internetikkut paasissutissiinikkullu isumannaallisaaneq 

pingaaruteqartuusoq nassuerutigiutigalugu tamaat isigalugu siunnersuut isumaqatigineqarpoq. 

Tusarniummut akissuteqaatit peqqussuteqarnikkut siunnersuummi allanngortitsinissamut 

tunngaviliinngillat.  

 

Internetikkut isumannaallisaanissap isumaqatigineqarnera 

Tusarniummut akissuteqaateqartut arlallit ilaatigut maqaasisaat tassaavoq, internetikkut 

isumannaallisaanissami attaveqaasersorneqarnikkut aalajangiiffiginissaanut 

tunngavilersuutitut Center for Cybersikkerhed-imit suliassat suut neqeroortitsissutiginerai 

pillugit itisiliilluni allaaserinnittoqarnissaa. Siunnersuut tassaavoq oqartussaqarfiit 

suliffeqarfiillu internetikkut isumannaatsumik atuinissaannut Center for Cybersikkerhed-imut 

atassusertinnissaannut neqeroorut, pisussaaffiunngitsoq. 

 

Center for Cybersikkerhed-ip internetikkut isumannaatsumik atassuteqaateqartitsineranut 

danskit nalunaarutaanni nr. 896, 21. august 2019-imeersumi § 1-imi allaqqasoq naapertorlugu 

atassuteqaasernissamut isumaqatigiissusiornermi makku ilanngunneqassapput 1) 

kalerrisaarummik ataatsimik arlalinnilluunniit ikkussineq ingerlatsinerlu, 2) sumiiffigisami 

immikkoortortani softwarenik isumannaallisaassutinik ikkussuineq ingerlatsinerlu, aamma 3) 

nammineq isumannaallisaanermut atortorissaarutigisani isumannaallisaanermut tunngasut 

uppernarsarneqarsimasut taamaaratarsinnaasullu pillugit isertaatitut paasissutissanik 

ingerlaavartumik nuussineq, matumani paasissutissanik ingerlaavartumik nussuinerit 

pakkersimaarnissaannut Center for Cybersikkerhed-imiit atortorissaarutinik ikkussuinerit 

ingerlatsinerillu ilanngullugit. Tamatuma saniatigut atassusertinnissamut 

isumaqatigiissuteqarnermi allaqqassaaq oqartussaqarfimmit suliffeqarfimmilluunniit 

atassuteqartinneqartumit paasissutissat Center for Cybersikkerhed pillugu inatsimmi § 17, 

imm. 2, nr. 2 imaluunniit nr. 3 naapertorlugu nungutitsisarnissamut malittarisassanut 

ilanngussimanersut. 

 

Imarisat § 1-imut assingusut nalunaarutissami Kalaallit Nunaannut atuuttussami imarisassatut 

atorneqarnissaat naatsorsuutigineqarpoq. 

 

Atassuserneqarnissamut oqartussaqarfiup imaluunniit suliffeqarfiup Center for 

Cybersikkerhed oqaloqatigerusuppagu, Center for Cybersikkerhed-ip sooq qanorlu 

neqeroorutit tunniussinnaanerai aalajangersagassatut siunnersuutigineqartumi 

najoqqutassaqartinneqarpoq, matumani atassusertinneqarnissap Center for Cybersikkerhed-

imit itigartitsissutigineqarsinnaanera ilanngullugu. 

 

Teknikkikkut atassuserneqarnissaq qanoq pissanersoq kikkut atassusertinneqarniarnersut 

apeqqutaavoq, tassa atassusertikkusuttoq kommuniunersoq imaluunniit Tele-Postiunersoq. 

Atassusertinneqarnissamut isumaqatigiissutigineqartoq oqartussaqarfiup imaluunniit 

suliffeqarfiup naammaginartinngippagu isumaqatigiissusiunnginnissaq 

kiffaanngissuseqarlutik angusinnaavaat. Siunnersuut naapertorlugu atassuserneqarnissamut 

inassuteqarnissamik Center for Cybersikkerhed-ip pisinnaatitaanera aalajangersakkamut 

ilanngunneqanngilaq. 

 

Internetikkut paasissutissiinikkullu isumannaallisaanermut immikkoortortaq 

Internetikkut paasissutissiinikkullu isumannaallisaanermut immikkoortortaq arlalinnit 

tusarniummut akissuteqarnerminni oqaaseqarfigivaat ilaatigut sunik suliaqassanersoq pillugu.  

 

Naalakkersuisut allaffeqarfiata internetikkut isumannaallisaanermut atassuserneqarnerani 

Center for Cybersikkerhed-imut qitiusumik attaveqartartussamik oqartussaqarfimmik 

toqqaasoqartussaavoq.  

 

Internetikkut isumannaallisaatip nalinginnaasumik software-nik ajoqusiisinnaasunik 

imaluunniit inunnut paasissutissanut ajoqusiisinnaasunik software-talinnik siumuisoqartillugu 

oqartussaqarfik attuumassuteqartoq nalunaarfigisassavaa. Tamatuma kingorna 

naatsorsuutigineqartoq tassaavoq, nalunaarutitut tiguneqartut oqartussaqarfiup 

qisuariarfigisassagai. Tamatuma saniatigut paasissutissanik ajornartoortoqartillugu 

Datatilsynet-imut nalunaarutigisarnissaat, aamma qarasaasiatigut atortorissaarutit 

ajoquserniarneqaratarsimassappata teknikkikkut unitsitsiniaanerit, pinaveersaartitsinerit 

imaluunniit aporfilersuinerit pisariaqartassallutik. Naalakkersuisut allaffeqarfiani 

qarasaasiatigut atortorissaarutini qitiusumik attaveqaatinut isersinnaasutuaq Digitalimik 

Sullissinermut Aqutsisoqarfiummat, ajoqusernerit killilersimaarneqarnissaat suliap 

ingerlanneqarnerani kinguaattoorutigineqarsinnaapput, ajornerpaatillugulu sivisoorsuarmik 

kinguaattoorutigineqarsinnaallutik.  

 

Ajortumeeriniarnertut siunertaqartumik saassussinikkut ajoquseratarsimasut 

killilersimaarniarlugit sapinngisamik sukkanerpaamik qisuariarfigisarnissaat 

qulakkeerniarlugu, ajoqusersimasumik unitsitsinissamut, pinaveersaartitsinissamut 

aporfilersuinissamullu pisussaasumut toqqaannartumik internetikkut isumannaallisaasumiit 

attaveqartarnissaq pisussaaffittut qulakkeerneqassaaq. 

 

Digitalimik Sullissinermut Aqutsisoqarfik teknikikkut ingerlatsivittut oqartussaqarfiit allat 

sinnerlugit inunnut paasissutissanut tunngasut nammineerlutik suliarisinnaatitaanngilaat. 

Isumannaallisaanermut atatillugu inunnut paasissutissanik suliarinnittariaqarnermik 

kinguneqartitsisumik ajortumeeriniarluni saassussinerit sukkasuumik 

iliuuseqarfiginiartarumallugit immikkoortortaqarfik pisinnaatinneqaqqaartariaqarpoq. 

Tamanna ima isumaqarpoq, isumannaallisaanermut atatillugu inunnut paasissutissanik 

suliarinnittarnerit paasissutissatigut akisussaasoq tassaassaaq internetikkut 

paasissutissiinikkullu isumannaallisaanermut immikkoortortaq.  

Ajortumeeriniarluni saassussinerit unitsinniarlugit, pinaveersimatinniarlugit 

aporfilersorniarlugillu iliuuseqartarnissaq qulakkeerniarlugu internetikkut 

paasissutissiinikkullu isumannaallisaanermut immikkoortortaq akisussaatitaassaaq. 

Isumannaallisaasoqarsimanera pillugu paasissutissanik akisussaasuusoq oqartussaqarfik 

immikkoortortamit piaartumik nalunaarfigineqartartussaavoq. Paasissutissanut tunngatillugu 

unioqqutitsisoqarsimappat Datatilsynet-imut nalunaarutigisariaqakkamik, unioqqutitsinerup 

nalunaarutiginissaanut paasissutissanik akisussaasuusup suliaqarnissaanut immikkoortortamit 

ikiorneqassaaq taavalu ajutoornerup annertussusaa inuit kalluarneqartut Datatilsynet-imut 

naliliiffigineqarnissaanut ikiuutissalluni. 

 

Internetikkut isumannaallisaaneq pillugu internetikkut paasissutissiinikkullu 

isumannaallisaanermut immikkoortortaq pisortani oqartussaqarfittut innuttaasunik 

suliffeqarfinnillu ilitsersuussinissamut pisussaaffeqarpoq. Siunnersuuteqarneq malillugu 

immikkoortortaq annertusisamik ilitsersuisussaatitaavoq, taannalu pillugu 

oqaaseqaatigineqartuni allaaserineqarnikuuvoq. 

 

Inunnut paasissutissanik suliarinninneq 

Datatilsynet-iminngaanniit tusarniummut akissuteqarnermi erseqqissaatigineqartoq tassaavoq, 

inunnut paasissutissat kalaallit oqartussaannit suugaluartunilluunniit suliarineqartarneri 

inunnut paasissutissanut aaqqiissut naapertorlugu pissaaq, matumani siunnersuutip matuma 

kingunerisaanik inunnut paasissutissanik Center for Cybersikkerhed-imut ingerlatitseqqiinerit 

ilanngullugit. 

 

Inunnut paasissutissanik suliarinnittarnermuttaaq atatillugu kikkut paasissutissanik 

akisussaasuunersut ersarissuusoq Datatilsynet-imit innersuussutigineqarpoq, matumani 

pingaartumik kalaallit oqartussaqarfiisa arlallit akornanni siunnersuuteqarnerup 

kingunerisaanik ingerlatitseqqiisarnerit eqqarsaatigalugit. 

 

Center for Cybersikkerhed pillugu Inatsisip allanngortinnerani kingullermi Illersornissamut 

ministeeriaqarfimmut tusarniummut akissuteqaataasimasoq Datatilsynet-imit ilanngullugu 

ilisimatitsissutigineqarpoq. 

 

Matumani Datatilsynet-imit uparuarneqarpoq, datanik illersuinissamut peqqussut aamma 

datanik illersuinissamut inatsit Center for Cybersikkerhed-imut atuutinngikkaluartoq, 

oqartussaqarfinnut aamma suliffeqarfinnut atassusertissimasunut tamanut atuuppoq. Kalaallit 

Nunaannut tunngatillugu ima isumaqarpoq, oqartussaqarfinnut namminersortullu 

suliffeqarfinnut atassusertissimasunut inunnut paasissutissanut peqqussut atuuppoq. 

Tamatuma saniatigut Datatilsynet-imit uparuarneqarpoq, siunnersuuteqareernerup kingorna 

isumannaallisaanermut tunngatillugu pisoq inunnut paasissutissanut isumannaallisaanikkut 

unioqqutitsinerussasoq Datatilsynet-imullu nalunaarutigineqassasoq. 

 

Danskit datanik illersuinissamut inatsisaat aamma datanik illersuinissamut peqqussutaat 

eqqarsaatigalugu Illersornissamut ministeeriaqarfimmut tusarniummut akissuteqartoqarpoq. 

Datanik illersuinissamut peqqussummut tusarniummut akissutinut innersuussutigineqartut 

aalajangersakkat, inunnut paasissutissanut aaqqiissummi aalajangersakkanut assingupput. 

Tusarniummut akissutini eqqarsaatersuutaasut naliliinerillu internetikkut 

paasissutissiinikkullu immikkoortortap suliassaanut akisussaaffiinullu aalajangersagassatut 

suliarineqarnissaannut kiisalu Center for Cybersikkerhed-imik aamma Naalakkersuisut 

oqartussaqarfiinik suleqateqarneranut ilanngunneqarumaarput. 

 

Nr

. 

Tusarniaavigineqar

toq 

Oqaaseqaatit Oqaaseqaatigineqartunut 

oqaatigiumasat 

1 Kommune Kujalleq Peqqussuteqarnikkut 

siunnersuummi § 3, imm. 3 

naapertorlugu ”Kommunit 

suliffeqarfiillu, inuiaqatigiinnut 

pingaaruteqartut, noqqaanikkut 

isumannaatsumik 

attaveqaqatigiinnermik 

kiffartuussinermut 

ilanngunneqarsinnaapput, Center 

for Cybersikkerhed-ip 

nalilerpagu, ilanngunneqarneq 

inuiaqatigiinni isumannaatsumik 

attaveqaqatigiinnermut 

iluaqutaassasoq.” 

 

Kommune Kujalleq 

isumaqarpoq 

peqqussuteqarnikkut 

siunnersuummi 

aalajangiussassatut 

siunnersuuteqarnermisut 

eqikkarneqarnera 

peqqissaarunnerullugu 

allaaserineqarsinnaagaluarpoq, 

soorlu internetikkut 

isumannaallisaanermi suliassat 

Peqqussuteqarnikkut 

siunnersuummi § 3, imm. 3 

marlunnik tunngaveqarluni 

kommune imaluunniit 

suliffeqarfik internetikkut 

isumannaallisaanermut 

atassusertinniaruni. 

Kommunit suliffeqarfiillu 

inuiaqatigiinnut 

pingaaruteqartuussapput 

atassusertinnerlu 

inuiaqatigiinni 

paasissutissiinikkut 

isumannaallisaanermut 

iluaqutaalluartuusinnaavoq. 

 

Tunngaviit tamarmik 

naapertorlugit kommunit 

imaluunniit suliffeqarfiit 

Center for Cybersikkerhed-

ip isumannaallisaaneranut 

ilanngunneqarsinnaanersut 

nalilerneqarumaarpoq. 

suut neqeroortitsissutaanersut, 

taamaalilluni Center for 

Cybersikkerhed-ip internetikkut 

isumannaallisaaneranut 

atassusertinnissamut 

pissusissamisoornersoq 

kommunip isumaliutigissallugu 

tunngavissaqarnerussagami, 

ilaatigullu sullissinermut 

malittarisassat suut atuunnersut 

ilanngullugit. 

 

Center for Cybersikkerhed 

pillugu inatsimmi allannguutit 

pillugit inatsisissatut siunnersuut 

nr. 555, 7. maj 2019-imeersumi 

nalinginnaasumik 

oqaaseqaatinut 

innersuussuteqarluni siuliini 

taaneqartut 

tunngavilersorneqarput.  

Tunngaviit pineqartut 

arlaannaalluunniit 

nuttartuunngilaq.  

 

Inuiaqatigiinni 

ineriartorneq 

allanngorsinnaavoq taavalu 

inuiaqatigiinnut 

pingaaruteqartuusussatut 

tunngavigineqartup qanoq 

paasineqarnissaa 

allanngorsinnaalluni.  

 

Aammattaaq qaffasissumik 

paasissutissiinikkut 

isumannaallisaaneq pillugu 

paasinnittarneq 

allanngorsinnaavoq. 

Ukiualunnguit matuma 

siorna isumannaatsutut 

isigineqartut ullumikkut 

isumannaatsuunngitsutut 

isigineqarput. Digitalimik 

ineriartorneq pissutaalluni 

qaffasissumik 

paasissutissiinikkut 

isumannaallisaanermut 

tunngasut qanoq 

isigineqartarneri 

allanngoriartussapput. 

 

Kommunit suliffeqarfiillu 

siunnersuut 

iluaqutigilluassappassuk 

internetikkut 

isumannaallisagaanermut 

atassusertinnissaq 

tunngaviusariaqanngilaq. 

 

Internetikkut 

paasissutissiinikkullu 

isumannaallisaanermut 

immikkoortortap 

siunnersuutigineqarnera 

malillugu Center for 

Cybersikkerhed-imi 

ilisimasat 

misilittagarilikkallu 

kalaallit kommuniinut 

suliffeqarfiinullu 

iluaqutaasussaapput. 

 

Oqartussaqarfiit 

suliffeqarfiillu 

atassuserneqarsimasut 

internetikkut saassussinerit 

uppernarsarneqartut 

nunanilu tamalaani 

suleqateqarlutik 

peqataanerat 

tunngavigalugu Center for 

Cybersikkerhed-ip 

ilisimasaqarfigilerlugillu 

misilittagaqarfigilissavai. 

 

Center for Cybersikkerhed-

ip internetikkut 

isumannaallisaaneranut 

atassusertinnissamut 

qallunaat nalunaarutaat nr. 

836, 21. august 2019-

imeersoq 

oqartussaqarfinnut 

suliffeqarfinnullu 

atassusertissimasunut 

Center for Cybersikkerhed-

imik suleqateqarneranut 

sinaakkutaavoq. 

Nalunaarut tamatumunnga 

assingusoq Kalaallit 

Nunaannut atuutilissasoq 

naatsorsuutigineqarpoq.  

Nalunaarusiami § 1, imm. 

9-mi Tusarniummut 

akissuteqaammi 

isumannaatsumik 

attaveqaqatigiinnermut 

kiffartuussinermut 

ilanngunneq pillugu 

immikkoortumi 

allaaserineqarpoq. 

2 Sulinermik 

Inuussutissarsiute-

qartut Kattuffiat SIK 

Siunnersuummi 

siunertarineqartut SIK-mit 

taperserneqarput, pissutigalugu 

siunnersuut naapertorlugu 

ilaatigut pisortani 

allaffeqarfinnut internetikkut 

ajortumik pinninniarnerit 

pinaveersimatinniarneqartussaag

amik. SIK-mit 

oqaatigineqarportaaq 

internetikkut 

paasissutissiinikkullu 

isumannaallisaanermut 

immikkoortortamut 

atassuteqarnikkut innuttaasut 

ataasiakkaat qanoq 

pitsaanerusumik imminnut 

illersornissartik 

paasisaqarfiginerulersinnaagaat 

– tamannalu pitsaasuuvoq. 

Taamaattumik Inatsisartunut 

aalajangiussassatut siunnersuut 

SIK-mit taperserneqarpoq. 

Siunnersuut 

taperserneqarpoq 

3 Sulisitsisut 

Grønlands Erhverv 

Sulisitsisut (GE) Center for 

Cybersikkerhed-imut 

atassusertinnissamut isuma 

pisariaqartutut isigivaat, 

taamaaliornikkut 

ilisimanngisatsinnut aamma 

vira-nut hackerinullu 

sapinngisamik pitsaanerpaamik 

Siunnersuut 

taperserneqarpoq 

Kalaallit Nunaat 

illersorsinnaaniassammat. 

  Naalakkersuisuni immikkut 

internetikkut 

paasissutissiinikkullu 

isumannaallisaanermut 

immikkoortortaliorneq 

 

“Immikkut internetikkut 

paasissutissiinikkullu 

isumannaallisaanermut 

immikkoortortamik” 

pilersitsinissaq Sulisitsisunit 

taperserneqarpoq, pissutigalugu 

inunnut paasissutissanik 

mianersuuttariaqakkanik 

paasissutissanillu allanik 

suliarinninneq 

ilisimasaqarnermik 

ukkatarinninnissamillu 

pisariaqarami. 

 

Kisianni Kalaallit Nunaanni 

qarasaasiaqarnikkut 

ajortumeerinianik 

naammattuuinikkut 

immikkoortortaqarfiup 

iliuuseqarfigisussaanerani 

inuussutissarsiuteqartunut 

innuttaasunullu pingaarnerpaatut 

erseqqissaatigineqassasoq 

tassaavoq ajortumeeriniarneq 

qanoq ittuunersoq 

pinaveersimatinniarneqarnersoq. 

 

Matumani ajortumeeriniartut 

assigiinngitsorpassuuneri 

ajornartorsiutaasinnaavoq. 

Siunnersuummut oqaaseqaatini 

nassuiaatigineqartutut pisortani 

qarasaasiatigut atortut 

Internetikkut 

paasissutissiinikkullu 

isumannaallisaanermut 

immikkoortortap 

pingaarnertut siunertaa 

tassaavoq internetikkut 

paasissutissiinikkullu 

isumannaallisaanerup 

eqqummaariffigineruler-

nissaa. 

 

Ajortumeeriniarluni 

saassussinermut atatillugu 

nalorninarnerpaaq 

inummiit aallaaveqarpoq. 

 

Inuk nassiussisumit 

ilisimaneqanngitsumit 

emailisisarpoq 

“pissanganarluinnartumik”. 

Tigugaanni 

ammagassaavoq. 

Ammarnerani programmi 

toqqortigaq 

“ikinneqartutut” ittarpoq, 

taamaalisoqaraangallu 

qarasaasiatigut 

atortorissaarutini toqqortat 

imaluunniit isertaatit 

passwordit 

eqqoriarnissaannut 

ajornaatsuaqqat 

iserfigeriaannanngortarput. 

Ajortumeeriniarluni 

saassussisoq passwordinik 

atorsinnaasunik 

pissarsiguni qarasaasiatigut 

atortorissaarutinut 

qanorluunniit iserluni 

ajortumeeriniartut akiorniarlugit 

suliniuteqarnikkut 

akimmisaartilerpatigit 

suliniuteqanerup paasiniarnera 

kigaallisarsinnaaratarsinnaassava

a. 

 

Akerlianik GE-mit pitsaasutut 

isigineqartoq tassaavoq “kalaallit 

inuussutissarsiuteqartut 

ilisimasaat soqutigisaallu 

internetikkut 

ajortumeeriniartunut 

illersorniarlugit” 

immikkoortortap suliassarigaa. 

 

Akisussaaffiup suliassallu 

siunertamut attuumassuteqartut 

suliatigut 

naammassisinnaanissaat 

pisariaqarmat pitsaassutsip 

qaffasissuunissaa pisariaqassaaq, 

taamaattumik sulisut 

piukkunnaatillit suminngaanniit 

pissarsiarineqassanersut 

paaserusunnarpoq. 

 

Nunami maannakkut 

qarasaasiaqarnikkut 

tunngavigisat 

annikillisarneqarnissaat GE-mit 

arlaannaatigulluunniit 

kissaatigineqanngilluinnarpoq. 

 

Kisianni qallunaat tungaanniit 

Danmarkimi internetikkut 

paasissutissiinikkullu 

isumannaallisaanermut 1,4 

milliardit koruunit 

atorniarneqarpata, Kalaallit 

Nunaanni suliatigut 

pisinnaavoq 

taamaaliornerminilu 

firewallsinit teknikkikkullu 

aporfinnik 

naapitsiunnanngilaq. 

 

Ajortumeeriniartutut 

nalorninartut 

assigiinngitsorpassuusinnaa

pput piffissallu 

ingerlanerani 

allanngoriartortarlutik. 

Aamma internetikkut 

paasissutissiinikkullu 

isumannaallisaanermut 

immikkoortortap 

internetikkut saassussinerit 

pinaveersimatinneqarnissaa

nnik suliassaqanngillat. 

Saassussineq pisimappat 

qarasaasiaqarnermik 

ingerlatsinermut 

immikkoortortap 

suliassarinngilaa 

nalinginnaasumik 

qarasaasianik 

ingerlatitseqqilernissaq. 

 

Ajortumeeriniarluni 

saassussinerit 

ajoqusiiniarnerisa 

aporfilersorneqarnissaat 

imaluunniit 

killilersorneqarnissaat 

anguniarlugu 

najoqqutassanik 

periusissanillu 

suliaqarnissaq internetikkut 

paasissutissiinikkullu 

isumannaallisaanermut 

immikkoortortamit 



 
26 

 

piginnaasallit maannakkut 

naammassasut 

naatsorsuutigineqarsinnaanngila

q. 

 

Suliassaqarfinni allani immikkut 

ilisimasalinnik pissarsinissamut 

ajornartorsiuteqarnikkut 

Kalaallit Nunaanni  taamatut 

siunnersuuteqarnermi 

pitsaavallaanngitsutut 

inissisimasorinarsinnaavoq. 

suleqataasoqartussaavoq. 

Taamaattoqarneratigut 

immikkoortortap 

ilisimalikkani allanut 

pisariaqartitsisunut tamanut 

paarlaasseqatigalugit 

ingerlateqqissavai. 

Tassaapput innuttaasut 

pitsaanerusumik 

illersorsinnaasariaqartut. 

Suliffeqarfiupput 

mikisuniit angisuunut 

pisariaqartitsisut – 

saassunneqarnermikkut 

sakkortuumik 

sunnertisimasinnaapput, 

ajornerpaamillu 

pisoqartillugu 

suliffeqarfiup piunera 

nalorninartorsiortinneqar-

sinnaavoq. 

 

Sulisoqarnikkut 

tunngavigineqartut 

unamminartinneqarput. 

Annertusarneqarlutik 

suliarineqassapput.  

 

Siunissami 

suleqatigiinnissaq 

eqqarsaatigalugu Center for 

Cybersikkerhed-ip 

suleqatiginissaanut 

isumaqatigiissusiortoqarnis

saa 

naatsorsuutigisariaqarpoq. 

Tamatumani internetikkut 

paasissutissiinikkullu 

isumannaallisaanermut 

immikkoortortami sulisut 

ilinniagaqarnissaat 

ilinniagaqaqqinnissaallu 

periarfissaassaaq. 

Immikkoortortaqarfimmi 

sulisut qaffasissumik 

pitsaassusilimmik 

tunniussaqarsinnaanerat 

anguneqarsinnaalissasoq 

matumani 

anguniarneqarpoq. 

Qaffasissumik 

pitsaassuseqarneq Center 

for Cybersikkerhed 

suleqatigalugu 

anguneqassaaq. 

 

Maannakkut 

illersornissamut 

isumaqatigiissuteqarnermi 

internetikkut 

paasissutissiinikkullu 

isumannaallisaanermut 

siunnersuisooqatigiinnut 

1,4 milliardit koruunit 

qallunaanit saniatigut 

aningaasaliissutaapput. 

Ingerlatsinermut 

aningaasaliissutit 

illersornissamut 

isumaqatigiissutaareersu-

miit maanna 

illersornissamut 

isumaqatigiissuteqarnermi 

nutaami suli atuupput. 1,4 

milliardit koruuninik 

aningaasaliiniarnikkut 

takutiinnarpaa 

inuiaqatigiinnut 

pingaaruteqartutut 

pinngitsoorsinnaanngisani 

paasissutissiinikkut 

attaveqaqatigiinnikkullu 



 
28 

 

teknologiimik 

attaveqaateqarnitsinni 

qaffasissumik 

isumannaallisagaanissap 

qulakkeerniarnissaa 

nukittorsarneqassasutut 

pisariaqarluinnartoq. 

  Center for Cybersikkerhed-ip 

(CFCS) Kalaallit Nunaanni 

akisussaaffia suliassaalu 

 

CFCS-ip data-nut 

ataatsimoortitanut – immikkut – 

isersinnaanera qanoq 

malinnaaffigineqarlunilu 

paasineqassava? 

Matumani CFCS-ip 

suliarinninnera pillugu 

ilisimatitsissutigineqartoq 

tassaavoq “isumannaallisagaasut 

ersarissassallugit taavalu 

isumannaallisagaasut pillugit 

teknikkikkut 

paasissutissiinermut 

tunngasuussallutik” 

 

Aammattaaq 

attaveqaqatigiinnermi imarisanut 

tunngasut CFCS-imit 

iserfigisinnaanissaat 

ammaanneqarpoq, 

assersuutigalugu e-mailikkut 

allaqatigiinnerit, taavalu 

tamakku 

pakkersimaarneqarnerisa 

misissorneqartarnissaat 

pisariaqarsorinarlutik. 

 

Oqaaseqaatit GE-mit 

atuarneqarsimasut naapertorlugit 

taamatut periarfissaqarneq 

Center for Cybersikkerhed 

taannaavoq Illersornissa-

qarfimmi isortortumik 

paasiniaasartut - Forsvarts 

Efterretningstjeneste-p ilaa. 

Politiit isortortumik 

paasiniaasartuisa, - Politiets 

Efterretningstjeneste -  

peqatigalugu 

misissuisartullu 

Nakkutilliisuutitanit 

misissuataarneqartassapput. 

Nakkutilliisuutitat 

misissuisartullu politiit 

efterretningstjeneste-at 

pillugu inatsisitigut 

atuutsinneqarpoq. Politiit 

efterretningstjeneste-at 

pillugu peqqussut aqqutiga-

lugu inatsit Inatsisartut 

2020-imi upernaakkut 

ataatsimiinneranni Politiit 

Paasiniaasartui pillugit 

inatsisip Kalaallit 

Nunaanni 

atulersinneqarnissaa 

pillugu peqqussummut 

missingiummut 

Namminersorlutik 

Oqartussat akuersinissaat 

pillugu Inatsisartut 

aalajangiiffigisassaattut 

siunnersuut 

oqaluuserineqarpoq. 

aalajangernissamik 

pisariaqartitsinerup 

avataaniippoq ilaatigut inuk 

“pineqartup sillimaqqusaanerani 

paasissutissanik 

takutitseqqusaalluni imaluunniit 

tunniusseqqusaalluni” 

Siunnersuut 

akuerineqarpoq.. 

Tamatumani nakkutilliisut 

toqqaasarnerat atuunnerallu 

pillugit nassuiaanernut 

innersuussutigineqassap-

put. 

 

Data-nik suliarinninneq 

namminerisamik 

ingerlasumik 

suliarineqassaaq, tassa 

teknikkikkut. Suliat 

namminerisamik ingerlasut 

ingerlannerini 

pasitsaassaqartoqarpat 

aatsaat inummit 

suliarineqarsinnaavoq. 

Software-t (malware) 

ajoqusiisinnaasut data-nut 

attuumassuteqartuusut 

paasineqarpata, Center for 

Cybersikkerhed-ip 

atassusertissimasoq 

nalunaarfigissavaa ilaatigut 

siumorneqartoq 

iliuuseqarfigineqartariaqart

oq tassalu qarasaasiatigut 

atortorissaarutit 

ajoqusernerunnginniassam-

mata 

pinaveersaartitsisariaqarlun

i. 

 

Malware innuttaasumit 

nassiunneqartoq inunnut 

paasissutissanut 

attuumassuteqarpat inunnut 

paasissutissanut peqqussut 

naapertorlugu pineqartoq 

nalunaarfigineqassaartaaq. 



 
30 

 

  Siunnersuummi 

aalajangersakkanut tunngatillugu 

oqaatigineqassaaq, data-nik 

illersuinermut peqqussummit 

aalajangersakkat siunnersuummi 

ilaatinneqarmata. Ulloq manna 

tikillugu “taamaallaat” qallunaat 

inunnut paasissutissanik 

suliarinnittarnermut inatsisaat 

“nutaanngitsoq” Kalaallit 

Nunaanni atuutilersinneqassasoq 

aalajangiunneqarpoq, 

taamaalilluni 

atulersinniarneqarnerani 

qallunaat / EU-mi 

malittarisassanut 

naapertuutsinneqarluni. Kalaallit 

Nunaata EU-mit GDPR pillugu 

inatsit atuutsilerniarpaa, 

taamaassappat piffissaq qanoq 

isikkoqarpa? 

Center for Cybersikkerhed 

illersornissaqarfimmut 

ilaammat, data-nik 

illersuinermut inatsit 

imaluunniit GDPR (data-

nik illersuinermut 

peqqussut) Center for 

Cybersikkerhed-imut 

atuutinngilaq. 

Taamaattumik Center for 

Cybersikkerhed pillugu 

inatsit inunnut 

paasissutissanik 

suliarinnittarnermut 

aalajangersakkat nammineq 

pigisat imarissavai. 

 

Oqartussaqarfiit 

imaluunniit suliffeqarfiit 

Kalaallit Nunaanni 

atassuserneqarsimasut 

eqqarsaatigalugit inunnut 

paasissutissanut peqqussut 

atuutissaaq. 

 

Kalaallit Nunaat data-nik 

illersuinermut inatsimmik 

noqqaassuteqassanersoq 

Kalaallit Nunaannut 

atuuttussamik, 

matumunnga atatillugu 

apeqqutaanngilaq 

pingaarutilik. 

  § 17-imi aalajangersarneqarpoq 

suliarinninneq naammassippat 

data-t peerneqassapput. § 17-imi 

aalajangersagaqaraanni c), 

ilaatigut 

isumannaallisagaanermut 

attuumassuteqartunik 

ersarissaasunik, qaammatini 13-

Qaammatinik 13-inik 

malittarisassaqarneq 

siusinnerusukkut 

qaammatinik 12-inik 

malittarisassaqarneq 

atuutsinneqarpoq. 

Sivitsuinermut 

tunngavilersuutaasoq 

ini 

uninngasuutigineqarsinnaapput, 

taava data-nik 

suugaluartunilluunniit 

uninngasuuteqartoqarsinnaavoq. 

§ 17-imi taamaattumik 

pingaarnertut malittarisaassaaq 

sunaanngitsoq. 

tassaavoq oqartussaqarfiup 

imaluunniit suliffeqarfiup 

atassuserneqarsimasumit 

data-nik ukiumut atuinera 

iluamik 

takuneqarsinnaannginnami. 

 

Ukiumut atuinerup 

takunnissinnaassuseqartin-

neratigut nikerarnerit 

nalinginnaasuunersut 

takuneqarsinnaagamik, 

imaluunniit 

ajortumeeriniartut data-nik 

aallernermik 

peqquteqarnersut 

takusinnaasariaqarlutik. 

Kinaluunniit sunaluunniit 

data-nik qarasaasiatigut 

atortorissaarutinit 

aallerluni. 

 

Pingaarnertut 

malittarisassaq suli 

naleqquppoq. 

Malittarisassaq inunnut 

paasissutissanut 

peqqussummi imarisami 

malittarisassaavoq 

nalinginnaasoq. 

Oqartussaaffeqarfik 

suliffeqarfilluunniit data-

nik katersueqqusaanngilaq. 

Data-t aatsaat 

pisariaqavitsillugit 

uninngasuutigineqarsin-

naapput.   

  Naggataatigut internetikkut 

isumannaallisaanermut 

ilanngunniaraanni Inatsisartut 

aalajangiussassatut 

Center for Cybersikkerhed 

nammineq 

aningaasartuuteqassaaq, 

ilaatigut data-nik 

siunnersuutaanni 

aningaasartuutit qanoq 

isikkoqassanersut GE-mit 

amigaatigineqarput 

katersuinermi 

atortorissaarutinik 

ikkussuinerit ilanngullugit. 

Kommuninut imaluunniit 

suliffeqarfinnut 

atassusertissimasunut 

kiffartuussinernut soorlu 

illunik inissaqartitsinernut 

nukissiutinut kiisalu 

aaqqissuussaanermi 

sulisunut Center for 

Cybersikkerhed-imik 

suleqateqarnermi 

atuinernut 

aningaasartuuteqassaaq. 

4 Tele-Post Center for Cybersikkerhed 

pillugu inatsisip 

atulersinniarnera tamaat 

isigalugu TELE-POST-imit 

pitsaasumik isigineqarpoq, 

ilaatigut paasissutissiinikkut 

isumannaallisaanerup 

qaffasissusaa Kalaallit 

Nunaannut nukittorsaassaaq, 

tassa inatsit atuutilissappat, 

aamma kissaatigineqartoq 

malillugu CFCS-imik 

suleqateqarneq 

pilersinneqassaaq. 

Siunnersuut 

taperserneqarpoq 

  TELE-POST-imit 

paasinnittaaseq naapertorlugu 

internetikkut 

isumannaallisaanermut 

kiffartuussinermut 

ilanngukkaanni TELE-POST-ip 

internetikkut allaffeqarfimmit 

atuinerata nakkutiginissaanut 

taamaallaat atorneqassasoq 

paasinarpoq, taavalu kalaallit 

atuisut kiffartuussinermit 

nakkutigineqarunnanngitsut. 

Tele-Post pillugu 

oqaaseqaat internetikkullu 

isumannaallisaanermut 

ilanngussinnaaneq 

sukumiisorujussuuvoq. 

 

Sukumiisumut tunngasut 

sukumiisumik 

isummerfigineqartariaqarp

ut. Eqikkaanermi 

oqaaseqaateqarnermilu 

suliffeqarfik internetikkut 

Taamaattoq TELE-POST-imit 

ersernerluttutut ittoq tassaavoq, 

CFCS-imit nassuiaaneq 

naapertorlugu allaffissornikkut 

data-t taavalu atuisut pillugit 

data-t sutigut killeqarnersut, 

aamma inatsisip atulersinnerani 

oqartussaqarfiit aamma 

suliffeqarfiit kalluarneqartut 

akornanni 

oqaloqatigiinnissaannut 

atatillugu 

kaammattuutigineqartoq. 

 

TELE-POST atortussatut 

takussutissiarineqartut 

tunngavigalugit inatsisip 

malitsigisaanik allaffissornikkut 

sulisussanik qanoq 

annertutigisumik atuinissaq 

nalilerneqarsinnaanngilaq. 

Aalajangiussassatut 

saqqummiussap immikkoortuani 

4-mi takuneqarsinnaavoq 

inatsisip malitsigisaanik 

internetikkut 

isumannaallisaanermut 

inuussutissarsiuteqartut 

aningaasartuutaat 

annikillisarneqarsinnaasut. 

Tamanna TELE-POST-imut 

atuutissasoq 

naatsorsuutigineqanngilaq. 

Qanorluunniit inatsit 

atuutilersinneqaraluarpat, 

aamma Internetikkut 

paasissutissiinikkullu 

isumannaallisaanermut 

immikkoortortamik 

pilersitsisoqaraluarpat, TELE-

POST-ip nammineerluni 

isumannaallisaanermut 

ilanngutissasoq 

inaarutaasumik 

aalajangiinissamut 

tunngavissamik 

siunertaqanngilaq. 

Siunnersuut naapertorlugu 

Center for Cybersikkerhed 

soqqusaanersoq aamma 

soqqusaannginnersoq 

malittarisassaliortoqarpoq.  

 

Aningaasaqarneq, 

sulisoqarneq aamma 

ajortumeeriniartunut 

nalorninartoqarneranut 

tunngatillugu 

aningaasatigut 

oqimaaqatigiisitsiniarneq 

aningaasartuueqarnerlu 

suliffeqarfimmi aqutsisunit 

tamanna 

aalajangiunneqassaaq 

qanoq pineqassanersoq. 

 

Nalunaarut nr. 836, 21. 

august 2019-imeersumi §1 

saniatigut 

innersuussisoqarnermik 

kinguneqartitsisinnaavoq. § 

1, imm. 9-mi Internetikkut 

isumannaallisaanermut 

immikkoortumi 

tusarniummut 

akissuteqaammi 

allaaserineqarpoq. 

ingerlatseqatigiiffik atuisullu 

isumannaallisagaanissaat 

akisussaaffigissavaa, aamma 

akisussaaffiup 

malinneqarnissaanut suliniutit 

attuumassuteqartut suulluunniit 

naliligassaasut nammineq 

aallartisarneqassallutik. Inatsisip 

matuma malitsigisaanik suliat 

takkuttut TELE-POST-ip 

isumannaallisaanerminut 

tunngatillugu suliareriigaanut 

ilassutitut suliniuteqassaaq. 

  Siunnersuummi allaqqasut 

naapertorlugit § 24 Kalaallit 

Nunaannut atuukkunnanngilaq. 

Innersuussutigineqassaaq 

Kalaallit Nunaannut 

tunngatillugu nassuiaatinut 

ilassummik 

allaaserinnittoqassasoq, 

imaluunniit Kalaallit Nunaat 

pillugu immikkut nassuiaammik 

suliaqartoqassasoq, matumani 

kalaallit suliaqarnerannut 

tunngatillugu Danmarkimut 

atuuttut nassuiaatiniitiinnarnagit, 

kalaallillu suliaat pillugit 

paasiuminartuunissaat 

qulakkeerniarlugu. 

Center for Cybersikkerhed-

ip illersornissamut 

ministeeriaqarfimmut 

ukiumut nalunaarusiaa 

tamanut 

saqqummiunneqassaaq.  

 

Naalakkersuisut naliliinerat 

naapertorlugu 

paasiuminartuliortoqarnera 

naammassasoq. 

Aammattaaq 

isumannaallisaanerit 

Kalaallit Nunaannut 

tunngasut ukiumut 

nalunaarusianut 

ilanngunneqarumaartut 

Naalakkersuisunit 

naatsorsuutigineqarpoq. 

5 Nukissiorfiit Suliffeqarfittut 

imaannaanngitsumik 

attaveqartitsisutut Kunngip 

peqqussuteqarneratigut Center 

for Cybersikkerhed pillugu 

inatsimmi ilanngunnikkut 

nunami internetikkut 

isumannaallisaaneq 

nukittorsarneqassasoq 

Siunnersuut 

taperserneqarpoq 

Naalakkersuisunit 

sulissutiginiarneqarnera 

Nukissiorfinnit pitsaasutut 

isigineqarpoq. Kalaallit Nunaat 

Nunarsuaq tamakkerlugu 

digitaliserikkat annersaat ilagaat 

tamatumunngalu peqatigitillugu 

Qalasersuup Avannarliup 

eqqaatigut imaatigut aqqutit 

marluk ingerlaarfigineqartut 

eqqaanni nunani tamalaani 

eqqumaffigineqaleraluttuinnartu

mi nunami issittumi 

inissisimalluni. Taamaammat 

internetikkut 

ajortumeerneqaratarnissaq 

annertusineruinnarsinnaavoq 

pingaartumik 

attaveqaqatigiinneq 

eqqarsaatigalugu. CFCS 

aqqutigalugu annertunerusumik 

illersorneqarnissaq 

Nukissiorfinnit 

tikilluaqquneqarpoq kiisalu 

suliassaqarfimmi 

ilisimasaqarnerulernissaq 

anguniarneqassasoq 

ilanngullugu, tassami 

nassuerutigineqarpoq nunami 

internetikkut 

atortumeerneqaratarnissamut 

nammineq sulisorisat atorlugit 

attaveqarnerput data-nillu 

isumannaallisaanerput 

isumagineqarnissaa 

eqqarsaatigalugu 

naammanngitsoq. 

  Nukissiorfinnit 

nangaanartoqartinneqarpoq: 

 

§§ 4-6 malillugit 

suliarinninnerit taamaallaat 

pisinnaapput 

oqartussaqarfiit imaluunniit 

 - inunnik aamma data-nik 

illersuineq peqqussummi § 4, 5 

aamma 6-imi 

pingaartinneqarnerunngimmat, 

ilaatigut CFCS 

eqqartuussutikkut 

aalajangiisoqanngitsoq sulisut 

aalajangersimasut pillugit 

inunnut paasissutissanik 

aallersinnaatitaallutik atuisullu 

tamanut 

saqqummiunneqarsimanngitsut 

pillugit paasissutissanik 

takunnissinnaatitaallutik kiisalu 

data-nik 

suliarinnissinnaatitaallutik. 

Saqqummiunneqartoq taamatut 

isikkoqartillugu taamatut 

iliuuseqartoqarnissaq 

sioqqullugu kingornaluunniit 

Nukissiorfinnut 

nalunaarutigineqassanngilaq. 

Minnerpaamik 

nalunaaruteqartussaatitaaneq 

ilanngunneqartariaqaraluarpoq, 

taamaalilluni CFCS-ip 

suliarisimasai pillugit inuit 

pineqartut 

pinngitsuutinneqarsinnaanias-

sammata suliffeqarfiillu 

ilisimannilersinnaaniassammata. 

suliffeqarfiit internetikkut 

isumannaallisaanermut 

atassuserneqarsimappata. 

 

Atassuserneqarnermi § 4 

immikkut sukumiisumik 

isummerfigineqassaaq. 

Atassuserneqarnermi 

siunertarineqarpoq data-t 

ingerlaarnerinut 

takussutissat, data-t 

ataatsimoortitat aamma 

data-t uninngasuutit 

suliarineqarsinnaanissaat. 

 

§ 5 nr. 1 naapertorlugu 

oqartussaqarfik imaluunniit 

suliffeqarfik 

misissorneqartussaq pillugu 

akuersissummut 

attuumassuteqarfiuvoq. 

Center for Cybersikkerhed 

oqartussaqarfimmut 

imaluunniit 

suliffeqarfimmut 

tunngavilersuutitalimmik 

pasitsaassaqarluni 

saaffiginnittuuppat, 

imaluunniit oqartussaqarfik 

imaluunniit suliffeqarfik 

nammineerluni 

saaffiginnittuuppat, 

oqartussaqarfiup 

imaluunniit suliffeqarfiup 

akuersinissaa 

allanngortinneqarnavianngi

laq. 

 

§ 5, nr. 2 inuiaqatigiit 

soqutigisaannik 

tunngavilersorneqarpoq. 

Oqartussaqarfik 

imaluunniit suliffeqarfik 

ajortumeeriniarluni 

saassussisunut 

aallaaviusuusoq 

unitsinniarlugu 

inuiaqatigiinni 

soqutigisatut 

inissisimasuuvoq. 

 

§ 6-imi 

piumasaqaataavortaaq 

oqartussaqarfik imaluunniit 

suliffeqarfik internetikkut 

isumannaallisaanermut 

atassusersimaneqassasoq. 

Taamaattumik 

atassuserneqarnermi 

tamakku 

oqartussaaffeqarfiup 

imaluunniit suliffeqarfiup 

isumaliutigisussaavai. 

Data-t illersorneqassappata 

data-t allat 

illersorumallugit 

sukkasuumik 

iliuuseqartoqarsinnaasari-

aqarpoq. 

 

Oqartussaaffeqarfik 

imaluunniit suliffeqarfik 

atassuserneqarsimappat 

Center for Cybersikkerhed-

imit piumasaqaataavoq 

sulisunut 

ilisimatitsissutigissallugu 

data-nik atuineq 

nakkutigineqarumaartoq.  

 

Oqartussaaffeqarfik 

imaluunniit suliffeqarfik 

atassuserneqarpat, Center 

for Cybersikkerhed-imik 

suleqateqarneq 

pilersinneqassaaq, 

minnerpaamik sulisumik 

attaveqaataasussamik 

toqqaasoqassaaq. 

   - CFDS Nukissiorfinni sulisutut 

inisseriarluni sulisut allat 

unioqqutinniarsinnaavai. 

Nukissiorfinnit tamanna 

ernumanartoqartinneqangaat-

siarpoq iliuutsit taama ittut 

inerteqqutaatinneqassanngim-

mata. 

Internetikkut 

paasissutissiinikkullu 

isumannaallisaanermut 

qaffasissutsit ilaat 

annertuut tassaapput 

oqartussaaffeqarfiup 

imaluunniit suliffeqarfiup 

sulisui. 

 

Internetikkut pinerliiniat 

isissutinik sulisunut 

saqqummiititsiniaasarput, 

ilaatigut qarasaasiatigut 

atortorissaarutinut 

isersinnaaniassagamik. 

Isissutissat passwordit 

sulisunit 

aalajangiunneqartut 

ajornaatsuararsuusarsin-

naapput. 

 

Misissuinermi sulisup 

isissuteqartarnera ima 

ajortigisoq paasineqarpat 

tamatuma qanoq 

pitsanngortinneqarnissaa 

aqutsisunit 

isummerfigineqassaaq. 

   - CFDS software-nik 

ikkussisinnaavoq Nukissiorfiit 

atortorissaarutaannut 

sunniisinnaasunik, CFDS-illu 

taamaalilluni 

qulakkeersinnaanngilaa 

Center for Cybersikkerhed 

nammineerluni software-

nik ikkussinissamut 

periarfissaqarnavianngilaq. 

Atassusernissaq 

Nukissiorfiit 

atortorissaarutaannik 

sunniisinnaanersut imaluunniit 

ajortitsisinnaanersut. 

Pilersuinikkut aningaasatigullu 

kinguneqarsinnaapput. 

kajumissutsimik 

pisussaavoq. 

 

Atassusertinnermut 

atatillugu teknikkikkut 

misissuinerni nakkutilliineq 

qanoq 

pilersinneqarsinnaanersoq 

paasiniassallugu 

pingaaruteqarsinnaavoq, 

aamma 

oqartussaaffeqarfiup 

imaluunniit suliffeqarfiup 

atuuffiinik 

suliassaanilluunniit 

ajortitsinnginnissaa. 

   - immikkoortortap 

ingerlatsinertaa ukiumut 5 mio. 

koruuninik kimit qanorlu 

aningaasaliiffigineqarnissaa 

allaqqanngilaq. Nukissiorfiit 

isumaat naapertorlugu 

Illersornissaqarfik 

aningaasaliisuusariaqarpoq, 

pissutigalugu CFDS-ip suliai 

nuna tamakkerlugu 

isumannaallisaanermut 

attuumassuteqarmata. 

Naalakkersuisut 

allaffeqarfiata internetikkut 

isumannaallisaanermut 

atassuserneqarneratigut 5 

mio. koruunit 

Naalakkersuisunit 

aningaasartuutigineqassapp

ut.  

 

Aningaasartuutit 

aningaasanut 

inatsisissatigut 

aningaasaliissutaassapput. 

Tamatumunnga atatillugu 

oqaatigineqassaaq, 

immikkoortortaq 

Naalakkersuisut 

allaffeqarfiata ilagivaa, 

aamma kalaallit 

inuiaqatigiinni 

internetikkut 

paasissutissiinikkullu 

isumannaallisaanermut 

suliat attuumassuteqartut 

immikkoortortamit 

isumagineqassapput.  

 

Matumani 

isumannaallisaanermi pisup 

qanoq ittuunera 

annertussusaalu 

apeqqutaalluni 

Naalagaaffimmut 

attuumassuteqarsinnaavoq, 

kisianni aamma Kalaallit 

Nunaanni 

innuttaasumuinnaq, 

oqartussaqarfimmuinnaq 

imaluunniit 

suliffeqarfimmuinnaq 

attuumassuteqarsinnaavoq.  

 

Aningaasaliissutittaaq 

atorlugit innuttaasut 

suliffeqarfiillu pillugit 

paasissutissiinermik 

suliffeqarfiliortoqassaaq. 

 

Internetikkut 

isumannaallisaanermut 

atassuserneqartunut 

tamanut aningaasartuutinik 

nassataqartitsisussaavoq. 

Nakkutilliineq 

nakkutilliinermilu atortut 

atorneqartut Center for 

Cybersikkerhed-imit 

akilerneqassapput. 

  Naggataatigut Nukissiorfinnit 

maluginiaqquneqassaaq 

atortussat taama 

pingaaruteqartigisut 

annertutigisullu tusarniaanermi 

piffissaq sap. ak. arfinilinnik 

sivisussusilik ataqqineqaranilu 

Tamanut tusarniaaneq sap. 

ak. sisamanik 

sivisussuseqarpoq 

malinneqarlunilu. 

malinneqanngitsoq 

ileqqorissaarnerunngilaq. 

6 Datatilsynet Datatilsynet-imit 

naatsorsuutigineqarpoq inunnut 

paasissutissat kalaallit 

oqartussaqarfiinit suliarineqartut 

suulluunniit inunnut 

paasissutissanik suliarinnittarneq 

pillugu inatsit naapertorlugu 

pissasut, matumani 

peqqussuteqarnerup 

malitsigisaanik Center for 

Cybersikkerhed-imut inunnut 

paasissutissanik 

ingerlatitseqqiisarneq 

ilanngullugu. 

 

Inunnut paasissutissanik 

suliarinnittarnermut atatillugu 

kikkut data-nik akisussaasutut 

isigineqassanersut Datatilsynet-

imit innersuussutigineqarpoq 

pingaarnertut tunngaviussasoq, 

matumani pingaartumik 

peqqussuteqarnerup 

kingunerisaanik kalaallit 

oqartussaqarfiisa arlallit 

akornanni ingerlatitseqqiisarnerit 

eqqarsaatigalugit. 

 

Data-nik akisussaasoq § 3, nr. 4 

naapertorlugu, inuk pineqartoq 

imaluunniit inatsisitigut 

ingerlativik, pisortani 

oqartussaqarfik, suliffeqarfik 

imaluunniit aaqqissuussaqarfik 

allat peqatigalugit inunnut 

paasissutissanik 

suliarinninnissamut qanoq 

siunertaqarnissamik suullu 

Internetikkut 

paasissutissiinikkullu 

isumannaallisaanermut 

immikkoortortamik 

pilersitsineq inunnut 

paasissutissanik 

suliarinnittarnermut 

peqqussummi 

piumasaqaatit 

naapertorlugit pissasoq 

tunngavilersorneqarpoq. 

 

Isumannaallisaanermut 

pisumut atatillugu inunnut 

paasissutissanik 

suliarinnittutut 

internetikkut 

paasissutissiinikkullu 

isumannaallisaanermut 

immikkoortortaq data-nik 

akisussaasunngortinnissaa 

siunertaavoq. 

 

Naalakkersuisut 

allaffeqarfiata 

qarasaasiaqarnikkut 

aaqqissuussaanera 

qitiusuummat 

Naalakkersuisut 

oqartussaqarfiinut 

ataqatigiissaarisuunissaa 

pisariaqarpoq. 

 

Internetikkut 

paasissutissiinikkullu 

isumannaallisaanermut 

immikkoortortaq pillugu 

malittarisassaq 

naapertorlugu 

atortoralugit pissanersoq 

ilanngullugu. 

oqartussaqarfiit akornanni 

inunnut paasissutissanik 

ingerlatitseqqiisarnerinut 

malittarisassaqarnissamut 

tunngaviliisussatut 

qulakkeerneqassaaq. 

  Datasiltynet-imit 

ilisimatitsissutigineqassaaq, 

Center for Cybersikkerhed 

pillugu inatsisip 

allanngortinneqarnissaanut 

siunnersuummut atatillugu 

(internetikkut 

isumannaallisaanerup 

nukittorsarneqarnissaanut 

suliniuteqarneq) Illersornissamut 

ministeriep suliamut normua 

2018/006599, 

nakkutilliisoqarfimmit 

oqaaseqaateqarfigineqarpoq, 

ilaatigut nakkutilliisoqarfiup 

aalajangersakkat 

attuumassuteqarfigisai 

eqqarsaatigalugit matumanilu 

siunnersuut Kalaallit Nunaannut 

atuuttussaq eqqarsaatigalugu. 

 

Inunnut paasissutissanik 

suliarinnittarnermut tunngasut 

data-nik illersuinissamut 

peqqussummut aamma data-nik 

illersuinissamut inatsimmut 

attuumassuteqartut pillugit 

Datatilsynet-ip 

oqaaseqaatigisimasai allakkamut 

uunga ilisimatitsissutitut 

ilanngunneqarput. Oqaaseqaatit 

taakku pineqartut maani 

issuarneqanngillat.  

 

Datatilsynet-ip qallunaat 

inatsisissaattut 

siunnersuutaanut 

oqaaseqaatai internetikkut 

paasissutissiinikkullu 

isumannaallisaanermut 

immikkoortortap atuuffiata 

killiffiatalu 

malittarisassaqarnissaanut 

tunngavissap 

suliarineqarneranut 

ilanngunneqassapput. 

7 Nunat Allanut 

Naalakkersuisoqarfi

k 

Oqaatigineqassaaq 

illersornissamut 

isumannaallisaanermullu 

politikkimut tunngasut 

naalagaaffiup 

akisussaaffeqarfigimmagu, tak. 

aqutsinermut inatsimmi §11, 

imm. 3. Taamaattumik 

“sumiiffimmi” internetikkut 

paasissutissiinikkullu 

isumannaallisaanermut 

immikkoortortamik 

pilersitsinermi Naalakkersuisut 

peqataatinneqarusunnerat 

isumaliuutigineqatariaqarpoq 

Internetikkut 

paasissutissiinikkullu 

isumannaallisaanermut 

immikkoortortaq 

siunnersuutigineqartoq 

Naalakkersuisut 

allaffeqarfiata ataaniippoq. 

Immikkoortortaq 

Naalakkersuisup 

ataaniitinneqassaaq 

Naalakkersuisullu 

akisussaaffeqarfianut 

inissinneqassalluni. 

 

Immikkoortortap 

siunertarivaa internetikkut 

paasissutissiinikkullu 

isumannaallisaanermut 

tunngatillugu 

Naalakkersuisut 

oqartussaqarfittut Center 

for Cybersikkerhed-imut 

qitiusumik 

attaveqarfigissammassuk. 

 

Center for Cybersikkerhed-

imut qitiusumik 

attaveqartartutut 

Naalakkersuisut 

allaffeqarfiani suliffiup 

iluani isumannaatsumik 

attaveqaateqarnissaq 

isumagissavaa. 

Immikkoortoq 9 

tusarniummut 

akissuteqaammi 

attaveqaqatigiinneq una 

nassuiaatigineqarpoq. 

 

Illersornissamut 

isumannaallisaanermullu 

politikkimut tunngasut 

immikkoortortamit 

isumagineqassangillat. 

Tamatuma kingunerisaanik 

immikkoortortap 

ajornartorsiutinik 

isumaginnittarnissaa 

takorloornarsinnaavoq. 

  Danmarkip qarasaasiaqarnermut 

nuna tamakkerlugu 

isumannaallisaanermut 

oqartussaqarfia immikkut 

misissuisartutut 

inissisimatinneqarpoq. 

Nakkutilliineq tallimanik 

ilaasortaatitaqarpoq, taakkulu 

illersornissamut ministerimik 

isumaqatigiinniuteqarnikkut 

inatsiseqarnermut ministerimit 

toqqarneqartarput. Nunap 

eqqartuussisuunera 

siulittaasuussaaq aamma Østre 

Landsret-imut Vestre Landsret-

imullu aallartitanit 

inassuteqaateqarnikkut 

toqqarneqassalluni, 

ilaasortaasullu sinneri 

Folketingip Ataatsimiititaliaanik 

efterretningstjeneste pillugu 

oqaluuserinninnermi 

toqqaasarlutik. 

 

Peqqussuteqarnikkut Kalaallit 

Nunaanni atuutilernerani 

immikkut nakkutilliinissamut 

aalajangersagaqartitsinavianngil

aq, kisianni Danmarkimi 

nakkutilliisuutitat 

taakkuussapput suliamik 

tigumminnittut. Internetimut 

atassuteqarneq Kalaallit 

Nakkutilliisut 

eqqaaneqartut  tassaapput 

efterretningstjenestenik 

Nakkutilliineq. Politiets 

efterretningstjeneste 

pillugu inatsimmi 

nakkutilliineq inatsisitigut 

aalajangersagaavoq.  

Inatsisip Kalaallit 

Nunaannut 

atuutilernissaanut 

peqqussutissatut 

siunnersuut Inatsisartut 

2020-mi upernaakkut 

ataatsimiinneranni 

akuersissutigineqarpoq.  

 

Illersornissamut 

ministeeriaqarfillu 

isumaqatigiinniarnermi 

Naalakkersuisut 

nakkutilliisunut 

ilaasortassamik 

toqqaasinnaanerat 

kissaatigineqartoq 

allanneqarnikuuvoq. 

 

Illersornissamut 

ministeeriaqarfiup 

kissaatigineqartoq 

itigartitsissutiginngilaa, 

kisianni 

Justitsministeeriaqarfillu 

Nunaanni annertummat, 

Kalaallit Nunaanniit 

nakkutilliisumut ilaasortassamik 

toqqaasarnissaa 

isumaliutigisariaqarpoq 

imaluunniit nakkutilliisuutitanut 

ilaasortamik toqqaanermi 

suliami peqataatinneqartarnissaa 

isumaliutigisariaqarpoq. 

isumaqatigiinniutigineqar-

tariaqarpoq.  

 

Kissaatigineqartoq 

akuerineqassappat politiit 

efterretningstjenesteat 

pillugu inatsisitigut 

allannguuteqarnikkut 

pissaaq. 

 

 

  Center for Cybersikkerhed 

pillugu inatsisip atuutilernerani 

imaanngilaq “internetikkut 

paasissutissiinikkullu 

isumannaallisaanermut 

immikkoortortamik” immikkut 

ittumik pilersitsisoqassasoq. 

Immikkoortortamik 

pilersitsinissamut 

siunnersuuteqarneq ima 

paasisariaqarpoq, Digitalimik 

Sullissinermut Aqutsisoqarfiup 

Namminersorlutillu Oqartussat 

qarasaasiaqarnermut 

kukkunersiuisuia ullumikkut 

suliareriigaasa saniatigut 

oqartussaqarfiit, suliffeqarfiit 

innuttaasullu eqqarsaatigalugit 

internetikkut 

paasissutissiinikkullu 

isumannaallisaanermik 

nukittorsaarusuttoqartoq. 

Aap, ilumoorpoq. 

Peqqussutip 

atulersinneqarnera 

imaanngilaq internetikkut 

paasissutissiinikkullu 

isumannaallisaanermut 

immikkoortortamik 

immikkut 

pilersitsisoqartariaqartoq, 

kisianni Center for 

Cybersikkerhed-ip 

internetikkut 

isumannaallisaanissaanut 

Naalakkersuisut 

atassuserniarnerat 

pisariaqarpoq.  

 

Immikkoortortaq Center 

for Cybersikkerhed-imut 

attaveqaatitut aamma 

isumannaallisaanermut 

pisumut atatillugu inunnut 

paasissutissanik 

suliarinninnermut 

pisariaqassaaq.  

Immikkoortoq 9 

Tusarniummut akissuteqaat 

pillugu immikkoortoq 

takuuk 

8 Peqqissutsimut 

Naalakkersuisoqarfi

k 

Peqqinnissaqarfiup journalinut 

atortorissaaruteqarfia 

atuisorpassuaqarnera 

eqqarsaatigalugu 

qitiunngitsumik inissisimavoq, 

taamaammallu internetikkut 

ajortumeeriniartunut 

ajornaatsuaraasinnaalluni. 

Kunngip peqqussutaatigut 

atuutsitsilerneq 

qarasaasiaqarnikkut 

isumannaallisaanerup 

nukittorsarneqarneranik 

isigisariaqarpoq. 

  

Center for Cybersikkerhed-imik 

pilersitsinissamut siunnersuutitut 

saqqummiunneqartoq 

Peqqissutsimut 

Naalakkersuisoqarfimmit 

taperserneqarpoq, ilaatigut 

paasissutissiinermut 

attaveqaqatigiinnermullu 

teknologiimi Kalaallit Nunaanni 

inuiaqatigiinnut pingaarutilittut 

inissisimasumi qaffasissumik 

paasissutissiinikkut 

isumannaatsuunikkullu 

pisariaqartoq.  

Siunnersuut 

taperserneqarpoq 

9 Aningaasaqarnermut 

Naalakkersuisoqarfi

k 

Aalajangiussassatut siunnersuut 

peqqussutillu taama 

saqqummiunneqarnera 

Aningaasaqarnermut 

Naalakkersuisoqarfimmit 

oqaaseqaatissaqarfigineqanngi-

laq.  

 

Suliniut Aningaasaqarnermut 

Naalakkersuisoqarfimmit 

qujarunneqarpoq, aamma 

ajortumeeriniarnerit 

Siunnersuut 

taperserneqarpoq 

inuiaqatigiinnut 

suliffeqarfinnullu aamma 

innuttaasunut annertuumik 

kinguneqarsinnaasoq 

aningaasartuutaasinnaarsorlu 

nassuerutigalugu. 

10 Ilinniartitsisut 

Meeqqat 

Atuarfianneersut 

Kattuffiat, IMAK 

IMAK-imut siulersuisut 

aalajangiussassatut siunnersuut 

taperserpaat 

Siunnersuut 

taperserneqarpoq 

 


